
ТОВЧ ХУРААНГУЙ 

 Хэрэглэгч төвтэй болж буй өнөө цагт хэрэглэгчээ ойлгох, тодорхой сегментчлэлд хуваах, 

сошиал орчинд өөрсдийн брэндинг, нэр хүндтэй холбоотойгоор ямар сэтгэгдэл, хандлага 

түгээмэл болж буйг мэдэх зайлшгүй хэрэгцээтэй болжээ. Хэдий хэрэглэгчдийн сэтгэгдэл, 

хандлагыг субьектив хэмээн үзэж болох ч нэг сөрөг сэтгэгдлийн хор уршгийг дөчин эерэг 

сэтгэгдэл нөхөж буй тул дижитал маркетингд зарцуулагдаж буй үр ашиггүй зардлыг багасгаж, 

байгууллага бүрийн хянах ёстой үзүүлэлт болоод байна. Олон улсын нэр хүндтэй төсөл, 

үндэстэн дамнасан корпорац, байгууллагуудын ашиглаж буй түгээмэл жишээнүүд байгаа 

боловч Монгол улсад үйл ажиллагаагаа явуулж буй байгууллагат хийгдсэн жишээ ховор 

байна.  

 Судалгааны үр дүн нь машин сургалтын аргуудыг ашиглан хэрэглэгчдийн сэтгэл 

хөдлөлийг өндөр нарийвчлалтайгаар тодорхойлох боломжтойг харуулсан бөгөөл 

шинжилгээний арга аргачлалыг байгууллагын хэрэглэгчийн үйлчилгээ, бүтээгдэхүүний 

хөгжүүлэлт, стратегийн төлөвлөлтөд ашиглах боломжтой юм. 

 

Түлхүүр үгс: сентимент анализ, брэндинг, сошиал медиа, хиймэл оюун, машин сургалт, 

алгоритмууд, туршилт, түлхүүр үгс, өгөгдөл, үнэлгээ, гүйцэтгэл 

ОРШИЛ 

Судалгааны үндэслэл 

 Интернэт хэрэглээ, дижитал шилжилт өсөн нэмэгдэж буй сүүлийн 20 жилийн хугацаанд 

сошиал медиа нь хүн хоорондын өдөр тутмын харилцаанаас эхлээд бизнесийн байгууллага, 

алба нэгж хоорондын харилцан үйлчлэл цаашлаад улс орны бодлого, хөтөлбөр 

боловсруулахад иргэдийн санал хүсэлтийг тандан судлах, цаашдын стратегийг төлөвлөхөд 

ихээхэн нөлөөлж байна (Belkahla Driss, 2019). Дэлхий дээрх 8.2 тэрбум хүнээс нийт интернэт 

хэрэглэгчдийн тоо(идэвхтэй болон идэвхгүй)  5.56 тэрбум буюу гурван хүн тутмын нэг нь 

интернэт ашиглаж буй өнөө цаг үед өөрт хэрэгцээт бараа бүтээгдэхүүн, үйлчилгээг сонгохдоо 

46.1% нь сошиал медиа, 37.7% нь тухайн бараа, үйлчилгээний талаарх хэрэглэгчдийн эерэг 

болоод сөрөг сэтгэгдлээс худалдан авах эсэх шийдвэр гаргалт нь хамаардаг болжээ (Digital 

2025: Global overview report). Үүнтэй холбогдуулан аливаа нийгмийн орчинд сошиал медиа 

ашиглах, хэрэглэгчийн сэтгэгдэл, мэдрэмжийг хянах, байгууллагууд өгөгдөлд суурилсан 

шийдвэр гаргалтыг бий болгох асуудал урган гарч байна.  

Судалгааны асуудал 

 Гурван хүн тутмын нэг нь сошиал орчны харилцаанд орж буй өнөө цагт сошиал медиаг 

мэдээллийн анхдагч эх сурвалжаа болгон авах хандлагатай бөгөөд сошиалаас мэдээлэл авч 

буйгаа найдвартай, үнэ цэнтэй, цаг хэмнэж байгаа үйлдэл хэмээн хардаг байна. (Westerman, 

2013) Зөвхөн хэрэглэгчид төдийгүй уламжлалт мэдээний сайт, сонин сэтгүүл хүртэл сошиал 

медиа дахь мэдээлэл, хүмүүсийн хандлага, байр суурийг мэдээний эх сурвалжаа, баримт 

нотолгоо болгон авч үзэх хандлагатай болсон нь өдөр ирэх тутам нэмэгдэж буй их өгөгдлийн 

давалгаанд нэгдсэн бөгөөд үнэн зөв дүгнэлт гарган авахад хүндрэлтэй болж байгаа юм. Насны 

хувьд авч үзвэл, 16-24 насныхны 51.6%, 25-34 насны 50.8% нь сошиал медиаг мэдээллийн 

анхдагч эх сурвалж болгон авч үздэг байна. Мөн онлайнаар худалдан авагчдын 81% нь найз 

нөхөд, ойр тойрны хүрээллийн хүмүүсийн сошиал медиа дахь пост, сэтгэгдэлд үндэслэн 

худалдан авах шийдвэр гаргадаг бол 78% нь брэндийн сошиал медиа хөгжүүлэлт, 

контентуудад үндэслэн шийдвэр гаргаж буй нь Word-Of-Mouth буюу бусдаас ам дамжин 

сонссон мэдээллүүд дээр хамгийн ихээр үндэслэж буйг харуулж байна.  

 Бизнесийн орчноос харж үзвэл, нэг талаас хэрэглэгчийн үзэл бодол, хүсэл сонирхлыг 

тандан мэдэх, нөгөө талаас зах зээлд эзлэх байр суурь, өрсөлдөх хүчээ бодит өгөгдөлд 

тулгуурлан ойлгож авах нь дижитал эриний үед нэн чухал шаардлага болоод байна. Дэлхий 

даяар зөвхөн 2025 оны эхний улирлын байдлаар дижитал болон уламжлалт зар сурталчилгаанд 

900 гаруй тэрбум доллар зарцуулснаас зөвхөн дижитал зар сурталчилгаа нь 790 тэрбум 

долларыг эзэлж буй бөгөөд энэхүү үзүүлэлт жил ирэх тусам 20 орчим тэрбум доллароор 

нэмэгдэж буй төлөвтэй аж (Digital 2025: Global overview report).  Мөн томоохон групп, 

корпорацйн маркетингийн мэргэжилтнүүдийн 52% нь сошиал медиа тухайн байгууллагын 

борлуулалтын орлого, ашгийн маржинд нөлөөлдөг гэж үздэг байна.   

 Монгол улсын хувьд, 3.4 сая иргэний интернет хэрэглэгчдийн тоо хэдийнээ 2.91 саяд 

хүрсэн бөгөөд нийт хүн амын 83.9%-ыг хамарч байна (Overview, 2025). Үүнээс сошиал медиа 

хэрэглэгчид 2.5 сая бөгөөд нийт хүн амын 72%-ийг хамарч байна. Энэ нь 2023 оны үзүүлэлттэй 

харьцуулахад 2.9%-аар өссөн байгаа аж. MMCG-ийн 2023 оны судалгаагаар нийт 

маркетингийн зардлын 40% нь дижитал маркетинг, түүнийг удирдах, зохион байгуулахад 

зарцуулагдсан байна. (agency, 2024) 

 Гэвч ийнхүү зарцуулагдаж буй төсөв зардлыг үнэгүйдүүлж буй зүйл нь word-of-mouth 

буюу хэрэглэгчдийн нэгээс нөгөөд тархаж буй мэдээлэл, эерэг, сөрөг сэтгэгдлүүд байдаг ба 

нэг сөрөг сэтгэгдлийн хор уршгийг 40 эерэг сэтгэгдэл нөхдөг аж. (Fitore Velijaj, 2023)   

 Иймд интертет дэх эмхэлж цэгцлээгүй их өгөгдлийн урсгалаас үнэ цэнтэй,  шийдвэр 

гаргалтад ашиглахуйц мэдээ мэдээлэл олж авах нь цаашдын маркетингийн урт болон богино 

хугацааны төлөвлөлт хийх, бизнесийн стратегитэй хослуулах зэрэг үндсэн хэрэгцээнүүд урган 

гарч байна. Хэрэглэгчийн санал сэтгэгдлийг сошиал орчноос цуглуулан, шийдвэр гаргалтад 

ашигласан алдартай жишээ нь, Samsung группийн 2016 онд худалдаанд гаргасан Galaxy Note 

7 ухаалаг утасны үйлдвэрлэлийн гэмтэл саатал нь даамжирч, хэрэглэгчдийн худалдан авсан 

төхөөрөмж шатах, дэлбэрэх зэрэг аюул осолд хүргэсэн ба интернет орчинд Samsung групптэй 

холбоотой сөрөг мэдээ мэдээллүүд маш хурдан хугацаанд тархжээ. Үүнд PR мэргэжилтэн, 

агентүүд сошиал медиаг хянах хэрэгсэл, тухайлбал сентимент шинжилгээний арга хэрэгсэл 

ашиглан хэрэглэгчдийн хандлага, сэтгэгдэл нь “бухимдсан”,  “түгшүүртэй”, “урам хугарсан” 

зэрэг сөрөг агуулга бүхий сэтгэгдлүүд зонхилж эхэлж буйг анзаарч, асуудлыг маш түргэн 

хугацаанд илрүүлж, зохих арга хэмжээг авч чаджээ. (Oluwaseun Aleshinloye, 2020)  

 Харин манай орны хувьд сошиал орчин дахь хэрэглэгчдийн сэтгэгдэл, мэдрэмжид 

шинжилгээ хийх зорилготой, Монгол хэлний онцлог, өгүүлбэр зүйд тохирсон, олон нийтэд 

нээлттэй арга аргачлал одоогоор байхгүй байна.   Мөн байгууллагууд хэрэглэгчдийн санал 

сэтгэгдлийг өгөгдөлд үндэслэн шинжилж, өөрсдийн бүтээгдэхүүн, үйлчилгээнүүдийн талаарх 

чиг хандлагыг судлах боловсронгуй арга хэрэгсэл дутмаг байгаа ажээ.  

Судалгааны зорилго 

 Энэхүү дипломын ажлын хүрээнд машин сургалт болон гүн сургалтын арга ашиглан 

онлайн орчинд хэрэглэгчдийн сэтгэгдэл, мэдрэмжид сентимент анализ туршиж, Монгол хэл 

дээрх сентимент анализын аргачлал боловсруулахад оршино.  

Судалгааны зорилгодоо хүрэхийн тулд дараах зорилтуудыг дэвшүүлж байна. Үүнд:  

1. Онол болон судлагдсан байдлын судалгаанд тулгуурлан оновчтой бөгөөд хангалттай 

оролтын өгөгдөл цуглуулах, өгөгдлөө шинжилгээ хийхэд бэлтгэх 

2. Хиймэл оюуны алгоритмууд турших, аргачлал боловсруулах, үнэлэх 

3. Үр дүнд үндэслэн сентимент анализ хийх санал зөвлөмж боловсруулах 

Судалгааны арга зүй 

Байгууллагын кейс шинжилгээ: Монголд болон олон улсад хийгдсэн сентимент 

шинжилгээтэй холбоотой судалгааны ажлын туршлага, амжилт, алдааг судлах.   

Дата шинжилгээ: Онолын судалгаанд тулгуурлан дараах алгоритмуудыг турших, Монгол хэл 

дээрх сентиментийг хамгийн үнэн зөв тайлбарлаж буй алгоритмыг сонгох.  

Хүснэгт 1.  Дата шинжилгээ 

Машин сургалт Гүн сургалт 

Logistic Regression Transformers (BERT) 

Naive Buyes LSTM / BiLSTM (Long Short-Term Memory 

networks) 

Support Vector Machines  

Random Forest  

 

Хүлээгдэж буй үр дүн 

 Судалгааны үр дүнд бизнесийн шийдвэр гаргалтад хиймэл оюуны алгоритмыг ашиглах 

дэлхийн чиг хандлагыг судалж, Монгол хэл дээрх хэрэглэгчдийн сэтгэгдэлд сентимент анализ 

хийж, байгууллагуудад хэрэгжүүлж болохуйц аргачлал болон санал зөвлөмж боловсруулна.  

Судалгааны ач холбогдол 

 Эцсийн хэрэглэгчээс хамааран сентимент анализ нь дараах ач холбогдолтой.  

Байгууллагын хувьд:  

• Бүтээгдэхүүн, үйлчилгээ хөгжүүлэлтийн шийдвэрийг өгөгдөл дээр суурилан гаргах 

• Брэндийн зах зээлийн байршил болон өрсөлдөөний түвшнийг үнэлэх, харьцуулах 

• Сөрөг сэтгэгдлүүдийг тодорхойлж, байгууллагын брэнд имижийг гэмтээхээс өмнө 

шийдвэрлэх арга хэмжээ авах 

• Хэрэглэгчдийн хэрэгцээ шаардлагыг ойлгох 

• Сэтгэгдэл болон хандлагыг 24/7 хянах 

Хэрэглэгчийн хувьд: 

• Бараа бүтээгдэхүүний талаарх мэдээллийн найдвартай байдлыг нэмэгдүүлэх 

• Хэрэглээний зах зээл өргөжүүлэх 

Судлагдсан байдлын судалгаа, тойм 

1) Монгол улсад судлагдсан байдал, хураангуй  

 Монгол улсад хэрэглэгчийн сэтгэгдэлд мэдрэмжийн шинжилгээ хийх, аргачлалыг 

боловсруулж, туршилт хийсэн тенхикийн судалгааны ажил ховор байна. Сэдэвтэй 

хамааралтай байдлаар брэндийн дүр төрх, хэрэглэгчид хоногшин үлдсэн байдал нь хэрхэн 

хэрэглэгчийн худалдан авах шийдвэр гаргалтад нөлөөлөх талаар авч үзлээ.  

 

Хүснэгт 2. Судлагдсан байдлын судалгаа, Монгол улсад, хураангуй 

№ Судлаач Судалгааны ажил, 

он 

Судалгааны ажлын хураангуй 

1 Б.Даваасүрэн , 

П.Түвшинмандах 

(МУИС-ийн 

Бизнесийн 

сургууль) 

Брэндийн дүр төрх нь 

хэрэглэгчийн 

худалдан авах 

шийдвэр гаргалтад 

нөлөөлөх нь 

(арилжааны банкны 

салбарын жишээн 

дээр) 

Худалдан авах шийдвэр гаргалтад брэндийн дүр 

төрх хэрхэн нөлөөлдөг болохыг Монголын 

банкны салбар дээр шинжилсэн бөгөөд топ 5 

арилжааны банкаар үйлчлүүлдэг 597 

хэрэглэгчээс 3 бүлэг хүчин зүйлийн 25 

үзүүлэлтээр нарийвчлан судалсан. Хамгийн бага 

квадратын аргаар үнэлж үзэхэд брэндийн дүр 

төрх нь хэрэглэгчийн худалдан авалтын шийдвэр 

гаргалтын 41%-ийг тайлбарласан.  

2 Х. Цэцэгмаа 

(СЭЗИС) 

Хэрэглэгчийн 

худалдан авах 

шийдвэр  

гаргалтад фейсбүүк 

дэх зар сурталчилгаа  

нөлөөлөх нь 

/ноолууран 

бүтээгдэхүүний 

жишээн дээр/ (2021) 

 

Худалдан авах шийдвэр гаргалтад фейсбүүк дэх 

тухайлсан бүтээгдэхүүний хариу үйлдэл 

(reaction), сэтгэгдэл (comment) болон ойр дотны 

хүмүүсийн түгээлтийн тоо (share) хамгийн их 

нөлөөлдөг. 

3 Х. Гармаабазар Text Classification of 

Modern Mongolian 

Legal DocumentsUsing 

BERT Models 

Монгол хэл дээрх хууль, эрх зүйн бичиг 

баримтуудыг BERT алгоритмд тулгуурлан 

ангилсан ба uncased-Legal-BERT загвар хамгийн 

өндөр гүйцэтгэлтэй модел бөгөөд precision- 0.91, 

recall-0.87, F1 score-0.89 гэсэн үнэлгээтэй гарсан 

байна.   

 

2) Олон улсад судлагдсан байдал, хураангуй  

 Олон улсад судлагдсан байдлын хувьд сошиал медиагийн нөлөөлөл нь бизнесийн 

шийдвэр гаргалт болон улс төрийн бодлого төлөвлөлтөд ашиглаж хэрхэн үр ашиг, бүтээмж 

нэмэгдсэн талаар авч үзлээ. 

Хүснэгт 3. Судлагдсан байдлын судалгаа, Олон улсад, хураангуй 

№ Судлаач Судалгааны ажил, он Судалгааны ажлын хураангуй 

1 Rijwan Khan Social media analysis with 

AI:Sentiment analysis 

techniques for the analysis of 

Twitter Covid-19 data 

Ковид-19 цар тахалтай холбоотойгоор 

Энэтхэгийн засгийн газар, төрийн 

байгууллагуудаас гаргаж буй бодлого, 

шийдвэрийн хүрээн дэх иргэдийн 

санал сэтгэгдэл, байр суурийг 

тодруулах замаар Твиттерийн өгөгдөл 

дээр сентимент анализ хийсэн. NLP, 

Support Vector Machine method, Python 

хэлний тусламжтайгаар ангилсан.  

2 Muhammad RASHID Management by Social 

Media: Impact of Online 

Comments on Business 

Management, 2020 

Турк улсын жишээн дээр, сошиал 

медиа дахь хэрэглэгчдийн сэтгэгдэл 

нь бизнесээ төлөвлөх, удирдах, 

шийдвэр гаргалтын түвшинд 

ажиллахад эерэг буюу шууд 

хамааралтайг олж тогтоосон. 

Шинжилгээгээ Exploratory Factor 

Analysis (EFA), Confirmatory Factor 

Analysis (CFA) and Structural Equation 

Modelling (SEM) ашиглан хийсэн.  

3 Devika M Dª*, Sunitha 

Cª, Amal Ganesha, 

(Department of CSE, 

Vidya Academy of 

Science and 

Technology) 

Sentiment Analysis:A 

Comparative Study On 

Different Approaches, 2016 

Machine learning, rule based, lexicon 

based аргачлалуудын давуу ба сул 

талыг харьцуулсан ба машин 

сургалтын аргачлалаас Naïve Buyes 

method, Support Vector Machine, 

Maximum Entropy Classifier зэргийг 

өндөр дүнтэй хэмээн онцолсон.  

4 Yelena Mejova, 

(Computer Science 

Department, University 

of Iowa) 

Sentiment Analysis: An 

Overview, 2009 

Сентимент анализыг хийж гүйцэтгэх 

аргачлал, онол, томьёоллыг 

компьютерын шинжлэх ухаан, хэл 

шинжлэл болон өгөгдөл олборлолтын 

салбарынхны тусламжтайгаар 

бүтээсэн гарын авлага, зааварчилгаа.  

5 Rosila Bee Mohd 

Hussain (University of 

Malaya) 

Influence of Social Media on 

Brand and Branding: A 

Sociological Review 

 

6 Olfa Belkahla Drissa, 

Sehl Melloulib , Zeineb 

Trabelsib 

From citizens to government 

policy-makers: Social media 

data analysis 

Хойд Африкийн улс, Тунисиа улсын 

жишээн дээр засгийн газраас 

хэрэгжүүлж буй бодлого, 

хөтөлбөрүүдийн талаарх Фейсбүүк 

орчин дахь иргэдийн сэтгэгдлүүд, 

байр суурийг LSA(latent semantic 

analysis) математик загварчлалын 

тусламжтайгаар тодруулах фрэймворк 

боловсруулсан.   

7 Fitore Velijaj , Pleurat 

Mustafa (Faculty of 

Economics, AAB 

College, Prishtina, 

Republic of Kosovo) 

The impact of social media on 

successful decision-making 

towards increased sales, 2023 

Косова улсын жишээн дээр, сошиал 

медиа дүр төрх, брэнд нийцэл нь 

бизнесийн гүйцэтгэл, цаашдын ашиг 

орлогыг бүрдүүлэх, хэрэглэгчидтэй 

урт хугацааны харилцаа тогтооход 

шууд нөлөөтэй. Байгууллага болон 

хэрэглэгчийн талаас тоон, чанарын 

судалгааны үр дүнд үндэслэсэн.  

8 Eric Kauffman, Jesus 

Peral, David Gil 

(University of Costa 

Rica) 

A framework for big data 

analytics in commercial social 

networks: A case study on 

sentiment analysis and fake 

review detection for 

marketing decision-making 

Amazon-ы хэрэглэчдийн сэтгэгдэл 

дээр эерэг болон сөргийг сентимент 

анализ ашиглан ангилж, FRDF 

фрэймворк ашиглан хуурамч 

сэтгэгдлийг жинхэнэ сэтгэгдлээс 

ангилсан. Судалгааны үр дүнд 

сентимент болон FRDF нь брэнд 

менежер, хэрэглэгчдэд ашигтай, 

шийдвэр гаргалтад үр дүнтэй байсан 

хэмээн гарсан байна.   

9 Aline F.S. Borges, 

Fernando J.B. 

Laurindo(Universidade 

de Sao Paulo Escola 

Politecnica) 

The strategic use of artificial 

intelligence in the digital era: 

Systematic literature review 

and future research directions  

Хиймэл оюуныг байгууллагын 

стратегийг дэмжихэд хэрхэн ашиглах 

талаар системтэйгээр анализ хийсний 

үр дүнд: 1. Шийдвэр гаргалт 2. 

Хэрэглэгч ба ажилтнуудын нийцэмж 

3. Автоматжуулалт 4. Шинэ 

бүтээгдэхүүн ба үйлчилгээ нэвтрүүлэх 

зэрэгт эерэг үр нөлөө гаргаж буйг 

онцолсон.  

I  БҮЛЭГ. СУДЛАГДСАН БАЙДАЛ 

1.1.Монгол улсад судлагдсан байдал 

• Text Classification of Modern Mongolian Legal Documents Using BERT Models: Х. Гармаабазар 

 Монгол хэлний онцлог, өгүүлбэр зүйн онцлогийг гаргасан уг судалгааны ажилд хууль, 

эрх зүйн бичиг баримтыг гүн сургалтын BERT алгоритмаар үнэлүүлсэн бөгөөд LEGAL-BERT-

MONGOLIAN нэртэй загварыг дэвшүүлсэн. Энэ нь кейст суурилсан болон суурилаагүй 

гэдгээрээ хоёр төрөлд ангилагддаг ба кейст суурилсан BERT загвар нь хамгийн өндөр 

үнэлгээтэй буюу precision-91%, recall-83%, F1-89% гарсан байна.  

 Монголчуудын бичгийн соёлын түүхэн хөгжлийн хувьд олон удаа хувьсан өөрчлөгдсөн 

ба 1946 оноос албан ёсоор Крилл бичгийг хэрэглээнд нэвтрүүлсэн.  

 Монгол улсын хэмжээнд төрөлх хэлний боловсруулалтын хүрээнд цөөн удаа судалгаа 

хийгдэж байснаас хамгийн өндөр нарийвчлалтай нь мөн BERT загвар ашиглан хэвлэмэл 

сонингийн 75,661 өгүүлэл дээр текстийн 9 ангилал хийгдсэн бөгөөд 80,20-ийн зарчмаар 

өгөгдлөө сургахад accuracy-63%, precision-79%, recall-58%, F1 score-60% үр дүнтэй гарсан 

ажээ.  

Зураг 1.1 BERT ангиллын үр дүн 

 

 

1.2.Олон улсад судлагдсан байдал 

• Optimization of sentiment analysis using machine learning classifers: Jaspreet Singh, 

Gurvinder Singh and Rajinder Singh. Human-Centric Computing and Information 

Sciences 

 Энэхүү судалгаа нь машин сургалтын аргачлалыг ашиглан Amazon онлайн дэлгүүрийн 

хэрэглэгчдийн сэтгэгдэл болон кино сонирхогчдын дунд түгээмэл ашиглагддаг, сэтгэгдэл 

мэдрэмжээ хуваалцдаг IMDB вебсайт дээрх хэрэглэгчдийн сэтгэгдэл тус бүрт сентимент 

шинжилгээ хийсэн. Бусад судалгааны ажлаас ялгарах онцлог нь Weka буюу өгөгдөл 

олборлолт, бизнес интеллиженст ашигладаг open source software ашиглан, өгөгдлийн 

цэвэрлэгээ, шошгожуулалт зэрэг гар аргаар гүйцэтгэх олон үе шатуудыг хялбарчилж, машин 

сургалтын алгоритмд шууд ажиллуулж болохуйц ARFF өргөтгөлтэй өгөгдөл гарган авснаараа 

онцлог. Дараах зураглалын дагуу шинжилгээг хийж гүйцэтгэсэн байна.  

Зураг 1.2 Weka ашиглан сентимент таамаглах нь, процессын зураглал 

 

Эх сурвалж. Jaspreet Singh, 2017 

 Судалгаандаа Naïve Buyes, J48, BFTree, OneR зэрэг машин сургалтын аргачлалуудыг 

ашигласан ба үнэлгээний үр дүнд Naïve Buyes алгоритм хамгийн хурдан суралцдаг, OneR 

алгоритм нь хамгийн өндөр оновчлолтой буюу accuracy 91.3%, F-Measure 97%, нийт өгөгдлийн 

92.3%-ийг эерэг, сөрөг, дундыг баримжаалсан хэмээн гаржээ. (Jaspreet Singh, 2017)  

 Naive Buyes алгоритмын хувьд, нөхцөлт магаддлалыг ашиглан текстийг тохирох 

сентиментэд ангилдаг бөгөөд их хэмжээний өгөгдөл шаарддаггүй гэдгээрээ онцлог. 

Өгөгдлийн урьдчилан боловсруулах буюу цэвэрлэх үе шатанд, сургах өгөгдлүүдийн тоон 

өгөгдөл, гадаад үг хэллэг, html таг, эможи, онцгой тэмдэгтүүдийг хасах шаардлагатай. Дараах 

томьёоны дагуу ажиллах бөгөөд n ширхэг сургалтын өгөгдлийн багцаас тест хийх y өгөгдлийн 

сентиментийг таамаглана.  

Зураг 1.3 Нөхцөлт магадлал, Naive Buyes 

 

Эх сурвалж. Jaspreet Singh, 2017 

 J48 алгоритмын хувьд, шийдвэрийн модны логикын дагуу гаралтын хувьсагч буюу үр 

дүнг таамаглах бөгөөд их хэмжээний өгөгдөлд хамгийн сайн ажилладаг гэдгээрээ бусад 

алгоритмаас онцлог юм. Шинээр орж ирсэн тестийн өгөгдөл шийдвэрийн модны аль хэсэг рүү 

тэмүүлж буйгаас хамааран сентиментийн утга хоёр төрлийн үр дүнтэй байна. Энэхүү алгоритм 

нь дараах томьёоллын дагуу ажиллана.  

Зураг 1.4. Энтропи функц, J48 

 

Эх сурвалж. Jaspreet Singh, 2017 

  

 BFTree алгоритмын хувьд, J48 алгоритмын илүү сайжруулсан хувилбар гэж болох 

бөгөөд шийдвэрийн модны аль утга руу тэмүүлж буй бус, хамгийн өндөр магадлалтайгаар 

таарч буй модны хэсгийг сонгож, алдааг багасгадаг.  

Зураг 1.5. Энтропи функц, BFTree 

 

Эх сурвалж. Jaspreet Singh, 2017 

  

Бүлгийн дүгнэлт  

 Weka 3.8 open-source software tools ашиглан өгөгдөл цэвэрлэгээний үе шатыг 

хялбаршуулсан нь судлаачид мэдүүштэй байсан ч цуглуулсан өгөгдлийн 80 хувиа гар аргаар 

сентиментийг тодорхойлсон нь үр ашиггүй байдлыг нэмэгдүүлж буй тул дараагийн 

судалгааны ажлаар энэхүү аргачлалыг автоматжуулах эсвэл хялбарчлах шаардлагатай байгааг 

харуулж байна. Мөн Монгол хэлний онцлогт тулгуурласан сентимент шинжилгээ өмнө нь 

хийгдэж байсан боловч үр дүн, нарийвчлал өндөртэй шинжилгээний ажил ховор, салбарын 

хувьд ч мөн хязгаарлагдмал байна.  

II БҮЛЭГ. ОНОЛЫН СУДАЛГАА 

1.1.Хиймэл оюун (AI) 

 Хиймэл оюун ухаан буюу AI нэр томъёог анх Жон Маккарти 1955 онд тодорхойлж,  

"ухаант машин бүтээх онолын болон инженерийн шинжлэх ухаан” хэмээн олон нийтэд 

зарласан байдаг. Ийнхүү үүүсэн цагаасаа хойш хоёр хандлагад хуваагдан хөгжсөн нь, 1) хүн 

төвтэй ба 2) рациональ хандлага юм. Хүн төвтэй хандлага нь эмпирик судалгаанд тулгуурлах 

ба таамаглал дэвшүүлэн, түүнийгээ нотлох, няцаах байдлаар ажилладаг бол рациональ 

хандлага нь инженер болон математикийн салбарын тооцооллууд ихээхэн шаарддагаараа 

онцлог юм. Өөрөөр хэлбэл, рациональ хандлага нь, машин буюу компьютер нь хүний оюун 

ухааны чадамж, когнитив танин мэдэхүйг дуурайх, хуулбарлах замаар үр дүн нь үл мэдэгдэх, 

замбараагүй байдлаас хариу олохыг хэлнэ хэмээсэн байдаг. (Aline F.S. Borges, 2020) 

Хиймэл оюуны төрлүүд /чадамжаар нь/: 

• Narrow AI- Зөвхөн тодорхой нэг даалгарыг биелүүлэхэд чиглэгдсэн ба хамгийн өргөн 

хэрэглээтэй салбар юм. Жишээ нь, Siri, Google Assistant, Google Translate г.м 

• General AI- Бүх төрлийн даалгаварт зориулагдсан, хүний тархины бүтцийг дуурайсан ба 

одоогоор хөгжүүлэлтийн шатандаа яваа.  

• Superintelligent AI- Хүний бүх чадварыг бүрэн орлож, даван гарахуйц чадамжтай хэмээн 

үздэг. Хиймэл оюуны хөгжлийн сүүлийн шат хэмээн таамагладаг.  

Хиймэл оюуны гол ангиллууд: 

 Хэрэглээний цар хүрээ болон аргачлалын хувьд хиймэл оюун нь дараах төрлүүдтэй 

байна.  

• Машин сургалт 

• Гүн сургалт 

• Хэл боловсруулалт 

• Робот техник 

• Мэргэшсэн системүүд 

• Тодорхой бус логик  

Зураг 2.1 Хиймэл оюуны ангиллын харилцан хамаарлууд 

 

Эх сурвалж. Aline F.S. Borges, 2020 

• Машин сургалт:  

 Профессор Том Митчелийн тодорхойлсноор машин сургалт гэдэг нь компьютерийн 

программыг туршлагад тулгуурлан сайжруулах боломжийг олгодог компьютерийн 

алгоритмуудыг судлахад чиглэдэг хиймэл оюуны салбарыг хэлнэ. (Дамдинсүрэн, 2024) Бодит 

ертөнцийн асуудлыг шийдвэрлэхийн тулд өгөгдлийн шинжлэх ухааныг ашиглаж, тасралтгүй 

суралцснаар өгөгдлийг тайлбарлах, боловсруулах, оновчтойгоор дүрсэлж чаддаг.  

Зураг 2.2 Машин сургалтын энгийн загвар 

 

Эх сурвалж.Дамдинсүрэн, 2024 

 

 Машин сургалт нь олон зуун статистик суурьтай алгоритмаас бүрддэг тул ямар асуудлыг 

шийдэх, даалгарвыг гүйцэтгэхээс хамааран зөв алгоритм сонгох нь хамгийн чухал 

сорилтуудын нэг болдог. Машин сургалтын алгоритмыг сургалтын явцад ямар туршлага 

хуримтлуулахыг зөвшөөрч байгаагаас нь хамааруулан хяналтгүй эсвэл хяналттай гэж ангилж 

болно.  

Машин сургалт нь нийтлэг байдлаар сургалтын гурван үндсэн загварт ангилагддаг: 

1. Хяналттай сургалт (Supervised learning) нь мэдэгдэж буй жишээнээс суралцан, x 

хувьсагчуудыг y гаралтууд болгон буулгадаг. Үүнд оролт гаралтын багц буюу тухайлсан x 

хувьсагчид оногдох y гаралтаас суралцаж, дараагийн шинэ хувьсагчуудыг таамаглаж чаддаг. 

Дараах байдлаар томьёолж болно.  

      (x1), (y1), (x2), (y2), … (xN), (yN),  

 Хяналттай сургалтын гол даалгаврууд нь регресс болон ангилал байдаг. Өнөөгийн 

байдлаар хэрэглээнд ашиглаж буй дийлэнх машин сурлгалтын арга нь хяналттай сургалт 

байна. Үүний шалтгаан нь хяналттай сургалтын үндсэн төрлүүд ашигтай бөгөөд сайн 

тодорхойлогдсон, ихэвчлэн энгийн алгоритмыг ашиглан хийгдэх боломжтой байдаг. Гэвч 

хамгийн гол сул тал нь тэмдэглээгээтэй буюу шошгологдсон өгөгдлийг шаарддаг.  

Хүснэгт 2.1. Хяналттай сургалтын шийддэг бизнесийн асуудлууд 

 Асуудал Алгоритм Жишээ 

Хэрэглэгчийн 

зан төлөвийн 

таамаглал 

Хэрэглэгчийн зан төлөв, 

худалдан авах эсэх, эсвэл 

бүтээгдэхүүн үйлчилгээг 

цаашид ашиглахгүй байх 

шийдвэрийг урьдчилан 

таамагласнаар үйлдвэрлэлийн 

хэмжээг зөв тодорхойлно.  

Logistic Regression 

Decision Tree 

Random Forest  

K-Means Clustering 

Amazon, Netflix, 

T-Mobile 

Зээлийн 

эрсдэлийн 

үнэлгээ 

Чанаргүй, найдваргүй 

зээлдэгчид нийт зээлдэгчдийн 

5.1 хувийг эзэлдэг.  

SVM 

XGBoost 

Logistic Regression 

FICO, Khan Bank, 

Credit Karma  

Үнийн 

таамаглал 

Үл хөдлөх хөрөнгө, түүхий эд, 

хувьцаа зэрэг өндөр далайцтай 

өөрчлөлттэй бараа 

бүтээгдэхүүнийг таамаглах 

Linear Regression 

Decision Tree  

XGBoost 

Neural Networks 

Zillow Zestimate (үл 

хөдлөх хөрөнгийн 

тооцоолол),  Uber 

Хэрэглэгчдийн 

сэтгэгдлийн 

шинжилгээ 

Бүтээгдэхүүн, үйлчилгээтэй 

холбоотой хэрэглэгчдийн 

сэтгэл ханамжийг судлах 

Logistic regression, 

Decision tree, Random 

Forest, BERT 

Amazon, АНУ-ын 

Ерөнхийлөгчийн 

судалгаа, Samsung 

Mobile 

 

2. Хяналтгүй сургалт (Unsupervised learning) нь зорилтот гарц буюу y хувьсагч нь үл 

мэдэгдэх ба орц x хувьсагчуудад шинжилгээ хийх үндсэн дээр таамаглал хийдэг. 

Тэмдэглээгээгүй буюу шошгогүй оролттой бөгөөд гаралтын хувьсагчуудын хослол 

мэдэгдэхгүй байдаг. Хэрэглээний хүрээ нь хяналттай сургалттай харьцуулахад бага байдаг 

ба хамгийн түгээмэл жишээ нь кластержуулалт юм. Кластержуулалтын зорилго нь 

өгөгдлүүдийг тодорхой бүлгүүдэд хувааж, сегментлэхэд чиглэдэг.                                                       

Зураг 2.3 Кластержуулалт 

 

Хүснэгт 2.2. Хяналтгүй сургалтын шийдэх бизнесийн асуудлууд 

 Асуудал Алгоритм Жишээ 

Хэрэглэгчийн 

сегментчилэл 

Зорилтот зах зээл, хэрэглэгчдээ 

ойлгосноор тэдний онцлог, 

хэрэгцээнд тохирсон 

бүтээгдэхүүн, үйлчилгээг санал 

болгож, сегмент бүрт ялгаатай 

стратегиуд баримтлана.  

K-Means Clustering, 

Hierarchical Clustering, 

DBSCAN 

Starbucks-Product 

Bundling 

Залилангаас 

сэргийлэх 

Хуурамч гүйлгээ, спам, 

халдлагатай и-мэйл зэрэг бодит 

бус, гэнэтийн өгөгдлүүдийг 

илрүүлснээр хуурамчийг 

жинхнээс ялгаж салгана.  

DBSCON, 

Autoencoder,  

DataVisor LLC-Fraud 

Detection system 

Санал болгох 

систем 

Ижил төстэй сонирхол, бүлэгт 

хамаарах хэрэглэгчдэд ижил 

үйлчилгээг санал болгоно.  

Apriori, FP-Growth Amazon, Netflix-

Recommendation 

system 

 

3. Бататгах сургалт (Reinforcement learning) 

 Бататгах сургалтын өгөгдөл тогтсон багц, оролт гаралтын хувьсагчууд хэлбэрээр 

байдаггүй бөгөөд санамсаргүй туршилт хийн, өмнөх шатлалын санааг ашигладаг гэдгээрээ 

онцлог. Бататгах сургалтын зорилго нь олон тооны боломжит оролтын хослолыг санамсаргүй 

байдлаар туршиж, тэдгээрийн гүйцэтгэлийг үнэлэх замаар тодорхой үр дүнд хүрдэг.  

 Дээрх машин сургалтын аргачлалуудыг дараах байдлаар ойлгож болно. 

Хүснэгт 2.3. Машин сургалтын аргачлалуудын харьцуулалт 

Аргын төрөл Оролт мэдэгдэх 

эсэх 

Гаралт мэдэгдэх 

эсэх 

Аргачлал  

Хяналттай сургалт   Шинэ оролтуудын өгөгдөлд 

үндэслэн ирээдүйн гаралтуудыг 

таамаглахын тулд мэдэгдэж буй 

оролт, гаралтын багцуудыг 

шинжилнэ.  

Хяналтгүй сургалт   Гаралтыг таамаглахын тулд 

оролтуудыг тасралтгүй шинжилнэ.  

Бататгах сургалт   Зорилтот гаралтыг бий болгохын 

тулд олон тооны хувьсагчдыг 

туршина.  

 

1.2.Шийдвэр гаргалтад хиймэл оюуныг ашиглах нь  

 Онолын болон техникийн үүднээс хэрэглэгддэг байсан хиймэл оюуны салбар нь анхны 

зорилгоосоо давж, өдөр тутмын хэрэглээнээс эхлээд стратегийн, бизнесийн функцийн 

түвшинд хүртэл ашиглагдах болжээ. (Mohammed Hazem M. Hamadaqa, 2024) Хэдий 1950-аад 

оноос үүдэлтэй боловч хожим 1980-аад оноос эхлэн бизнесүүдэд туршигдах болсон аж.  

 Мөн хиймэл оюуны арга, аргачлалууд нь өдөр тутамд давтагддаг, гар ажиллагаа ихтэй 

процесс, үйлдвэрлэлийн шат дамжлагуудад гарч буй саад, тотгорыг (bottleneck) илрүүлж, үр 

ашиг, хурд, бүтээмжийг нэмэгдүүлэх замаар бизнесийн үйл ажиллагааг сайжруулах ба бараа, 

бүтээгдэхүүнийг бий болгох, бэлтгэн нийлүүлэх, маркетингийн болон мэдээллийн сувгууд 

удирдах, эцсийн хэрэглэгчид хүргэх хүртэлх бүхий л процесст инновацыг бий болгож байна. 

(БИЛГҮҮНДАРЬ, 2024)  

 

• Шийдвэр гаргалтын уламжлалт онол 

 Уламжлалт онолын дагуу, байгууллагын үр ашигтай шийдвэр гаргалт гэдэг нь өөрийн 

зорилго, нөөц бололцоо, нөхцөл байдал зэргийг харгалзан хамгийн бага зардал, хүчин 

чармайлтаар хамгийн их хөрөнгө оруулалтын өгөөжтэй (ROI) байхыг хэлдэг. Энэхүү шийдвэр 

гаргалтыг хийхэд байгууллага өөрийн болон зах зээлийн шахалт хязгаарлалтыг тооцож, 

боломжит бүхий л хувилбарууд дэвшүүлж, тэдгээрийн үр нөлөөг үнэлж, эрсдэлийг багасгах 

зарчмаар хийгддэг. (Tulegenova, 2025)  

Зураг 2.4 Шийдвэр гаргалтын энгийн загвар 

 

• Шинэ үе ба шийдвэр гаргалтын өөрчлөгдсөн загвар 

 Хиймэл оюун, мэдээллийн технологийн олон төрлийн нээлт, ололтууд, ялангуяа 

статистикийн аргачлал, эконометрик загвар, машин сургалт зэрэг нь хүний шүүмжлэлт 

сэтгэлгээ, аливааг нэгтгэн дүгнэх чадвараас хамааралтай байдлыг халж, өмнөх туршлага дээр 

үндэслэн ирээдүйг таамаглах, байгууллагын нэгж түвшин бүрт тодорхой технологийг 

ашиглан, өөрсдөдөө хамгийн хэрэгцээтэй, үр ашигтай шийдвэр гаргалтыг ил тод байлаар 

гаргахад чиглэж байна. Олон улсын эмпирик судалгааны үр дүнгээс харахад, нийлүүлэлтийн 

гинжин хэлхээг удирдах, түүнтэй холбоотой зардлыг бууруулах; санхүүгийн системд капитал 

төлөвлөлтийг хийх, эрсдэлийн үнэлгээг оновчлох; маркетингийн салбарт хэрэглэгчдийг 

сегментчлэх, зар сурталчилгаа хийх зэрэгт хиймэл оюуны аргачлалууд хамгийн үр дүнтэй буйг 

харуулж, практикт ашиглахыг зөвлөж байна. (Tulegenova, 2025)  

Зураг 2.5 Шийдвэр гаргалтын шинэ загвар 

 

 Шийдвэр гаргалтын шинэ загвартай холбогдуулан дараах ойлголтуудад хамгийн ихээр 

хиймэл оюуныг ашиглаж байна.  

• Маркетингийн салбарт хэрхэн ашиглаж байна вэ? 

 Хэрэглэгчдийн эрэлт, хэрэгцээ, хүсэл сонирхлыг урьдчилан мэдэж, сэтгэл ханамжтай 

байлган, урт хугацааны харилцааг үр ашигтай удирдан зохион байгуулах үйл ажиллагааг 

маркетинг хэмээн тодорхойлдог. (СЭЗИС, 2021) Гэвч хэрэглэгчдийн хүсэл сонирхол цаг 

тутамд өөрчлөгдөж байдаг бөгөөд энэхүү өөрчлөлтөд зохих арга хэмжээг авах, дасан 

зохицоход real-time data processing аргачлалууд өргөнөөр ашиглагдаж байна.  

• Хэрэглэгчдийн сегментчлэлд хэрхэн ашиглаж байна вэ? 

 Ижил сонирхол, зан төлөв бүхий хэрэглэгчдийг олж тодорхойлж, сегмент бүрт ялгаатай 

маркетингийн хольц санал болгож, мэдээлэл хүргэх сувгийг оновчлох нь хэрэглэгч тус бүрийн 

тухайн бүтээгдэхүүнтэй холбоотой туршлага, сэтгэгдлийг өсгөх нэгэн арга юм. (Zahra Zare, 

2025)   

Зураг 2.6 Хэрэглэгчдийн сегментчлэл 

 

 Хэрэглэгчдийг сегментчлэх боломжтой аргуудаас хамгийн тохиромжтой бөгөөд 

түгээмэл ашиглагдах болсон нь кластерчлал буюу хэрэглээний давтамж, худалдан авалт, зан 

төлөв дээр тулгуурлан хийгддэг арга юм. Кластерийн шинжилгээ хийх уламжлалт 

эконометрик аргачлалуудыг машин сургалтын аргуудаар шийддэг болсон нь зөвхөн маркетинг 

гэлтгүй сегментчлэл шаардлагатай олон салбаруудад ашиглах боломжтой болжээ. 

• Хэрэглэгчдийн зан төлөв, бүтээгдэхүүн үйлчилгээнд үнэнч байдлыг хэрхэн тодорхойлж 

байна вэ?  

 Хэрэглэгчийн зан төлөв гэдэг нь бүтээгдэхүүн үйлчилгээг худалдан авах шийдвэр 

гаргахад нөлөөлж буй хүчин зүйлс, шийдвэр гаргаж буй үе шат, үзүүлж буй хариу 

үйлдлүүдийг нийтэд нь хэлдэг.  

Зураг 2.7 Хэрэглэгчийн хар хайрцгийн загвар 

 

Эх сурвалж. СЭЗИС, 2021 

 Хэрэглэгчийн зан төлөвт нөлөөлөх дараах хүчин зүйлс байна.  

Хүснэгт 2.4. Хэрэглэгчийн зан төлөвт нөлөөлөгчид 

Соёлын хүчин зүйлс • Соёл 

• Дэд соёл 

• Нийгмийн анги 

Нийгмийн хүчин зүйлс • Нөлөөллийн бүлгүүд 

• Гэр бүл 

• Нийгэмд эзлэх байр суурь, гүйцэтгэх үүрэг 

Хувь хүний хүчин зүйлс • Нас, амьдралын мөчлөг 

• Мэргэжил 

• Эдийн засгийн нөхцөл 

• Амьдралын хэв маяг 

• Хувийн зан чанар 

• Үзэл бодол 

Сэтгэл зүйн хүчин зүйлс • Сэдэлжүүлэлт 

• Ойлголт 

• Суралцах 

• Итгэл үнэмшил ба хандлага 

Эх сурвалж: (СЭЗИС, 2021) 

 Нийгмийн хүчин зүйлсийг бүрдүүлэгч нөлөөллийн бүлгийн хувьд, олон нийтийн цахим 

сүлжээ нь хэрэглэгчдийн үзэл бодол, мэдээллээ солилцох, худалдан авалтын болон 

хэрэглээний туршлагаасаа бусадтай хуваалцах байдлаар хэрэглэгчдийн зан төлөвт хамгийн их 

нөлөөлөл үзүүлдэг аж. (СЭЗИС, 2021)   

 Хэрэглэгчийн зан төлөвийг хянах, урьдчилан мэдэхтэй холбогдуулан сошиал медиаг 

ихээхэн ашиглах болсон бөгөөд сошиал орчин дахь мэдрэмж, сэтгэгдлийн шинжилгээ, зан 

төлөвийн загварчлал, үйлчилгээг орхих магадлал зэргийг сентимент анализын тусламжтайгаар 

хянадаг болжээ.  

1.3.Сошиал медиа, түүний нөлөөлөл 

 Сошиал медиа (Social Media) гэдэг нь интернетэд суурилсан хэрэглэгчийн үүсгэсэн 

контент, харилцаа холбоо, мэдээллийг хуваалцах платформ юм. (Britannica, 2025) Сошиал 

медиа платформуудыг дараах төрөлд ангилж болно.  

Хүснэгт 2.1 Сошиал медиагийн төрлүүд 

Төрөл Жишээ 

Сошиал медиа нетворкинг MySpace, Facebook, Faceparty, Google Plus 

Хэрэглэгчийн блог Medium, cnet.com 

Компаний вебсайт, блог Apple.com, P&G’s Vocalpoint 

Бизнесийн харилцааны талбар LinkedIn 

Хамтрагч вебсайт Wikipedia 

Виртуал ертөнц World of Warcraft 

Худалдаа Amazon, eBay, Threadless.com 

Подкаст Apple Podcast, iTunes 

Мэдээ TV, мэдээний вебсайтууд 

Боловсрол Udemy, Coursera, MERLOT 

Нээлттэй эхийн ПХ 

коммунити 

Linux.org, stackoverflow 

Бүтээлч ажил Youtube, Reddit, Pizco.com, SoundCloud 

Хамтрагч вебсайт Wikipedia 

Сошиал медиагийн үүрэг, ач холбогдол 

• Илэрхийлэх(Identity): Хувийн болон байгууллагын таних тэмдэг бий болгох боломж 

• Харилцах(Conversations): Хүмүүс хэлэлцүүлэг өрнүүлэх, үзэл бодлоо солилцох боломж 

• Хуваалцах(Sharing):  Контекст болон шинэ бүтээл хийж бусадтай хуваалцах боломж 

• Оролцох(Presence): Нийгэмд оролцох оролцооны хэрэгцээг хангах боломж 

• Харилцаа үүсгэх, танилын хүрээ тэлэх(Relationships): Найз нөхөд, бизнесийн түншлэл 

үүсгэх, сүлжээгээ өргөжүүлэх боломж 

• Хамт олон бий болгох(Groups): Нийтлэг сонирхолтой хүмүүсийг нэгтгэх, мэдлэг 

туршлагаа солилцох боломж 

Байгууллагууд маркетингдаа ашигладаг түгээмэл платформууд:  

Хүснэгт 2.2 Сошиал платформууд 

 

Хэрэглэгчид 

Нөлөөлөл 

Ач холбогдол 

3.07  тэрбум 

B2C 

Брэнд хөгжүүлэлт, зах зээлд танигдах, зар сурталчилгаа 

 
Хэрэглэгчид 2.7 тэрбум 

Нөлөөлөл B2C and B2B  

Ач холбогдол Зах зээлд танигдах, энтертайнмэнт, хэрэглэгч татах 

 
Хэрэглэгчид 2 тэрбум 

Нөлөөлөл B2C 

Ач холбогдол Өндөр чанартай дуу, дүрс, бичлэг, зар сурталчилгаа 

 
Хэрэглэгчид 335.7 сая 

Нөлөөлөл B2B and B2C 

Ач холбогдол Коммунити үүсгэх, олон нийтийн харилцаа 

 
Хэрэглэгчид 1 тэрбум 

Нөлөөлөл B2B 

Ач холбогдол Бизнес хөгжүүлэлт, брэндийн имиж бүрдүүлэлт, B2B 

харилцаа үүсгэх 

 

 

Хэрэглэгчид 1,562 тэрбум 

Нөлөөлөл B2B and B2C 

Ач холбогдол Бүтээлч богино хэмжээний бичлэг, зах зээлд таниулах 

 
Хэрэглэгчид 453 сая 

Нөлөөлөл B2C 

Ач холбогдол Зах зээлд таниулах, брэнд хөгжүүлэлт, зар сурталчилгаа 

 

Сошиал орчин дахь хэрэглэгчийн сэтгэгдэл, тэдгээрийн ач холбогдол, нөлөөлөл 

 Хувь хүний болон байгууллагын худалдан авах, үйлчилгээг хэрэглэх шийдвэр гаргах үйл 

явц:  

• Хэрэгцээгээ мэдрэх 

• Мэдээллээ цуглуулах 

• Хувилбаруудаа үнэлэх 

• Худалдан авах шийдвэр гаргах 

• Худалдан авсны дараах шийдвэр гаргах 

 Үүнд, мэдээллээ цуглуулах үе шатын хүрээнд хэрэглэгч өөрт тулгарсан асуудал болон 

хэрэгцээг хангаж чадахуйц бүтээгдэхүүн, үйлчилгээг мэдээллийн эх сурвалжуудаас хайх үйл 

явц юм. Мэдээллийн эх сурвалжийг дараах байдлаар ангилдаг.  

• Хувийн эх сурвалж 

• Арилжааны эх сурвалж: зар сурталчилгаа, интернэт 

• Олон нийтийн эх сурвалж: масс, медиа, хэрэглэгчийн төлөөх газрууд 

• Туршлагын эх сурвалж: барьж үзэх, туршиж үзэх, хэрэглэж үзэх гэх мэт.  

 Арилжааны эх үүсвэр буюу зар сурталчилгаа, интернет ашиглан шийдвэр гаргалт хийж 

буй хэрэглэгч нь цахим орчинд эерэг сэтгэгдэл их байхын хэрээр хэрэглэгчийн худалдан авах 

зан төлөвт эерэгээр нөлөөлдөг байна. (НОМИН-ЭРДЭНЭ, 2022) 

 Мөн Монголын хэрэглэгчдийн хувьд фейсбүүк дэх дөрвөн хүчин зүйл буюу хариу 

үйлдэл, сэтгэгдэл, түгээлт, нийтлэл нь хэрэглэгчдийн худалдан авалтад эерэгээр нөлөөлдөг 

байна. Ялангуяа хариу үйлдэл, сэтгэгдэл нь илүү нөлөөлж буй аж. (НОМИН-ЭРДЭНЭ, 2022) 

 Харин байгууллагуудын хувьд, олон хэрэглэгч татахын тулд маркетингийн өдөөгчид 

болох үнэ, орчин зэрэг хувьсагчууд хэрэглэгчдэд тийм ч их нөлөөтэй биш бөгөөд тухайн бараа 

бүтээгдэхүүний тухай хэрэглэгчийн сэтгэгдэл, брэндийн дүр төрх, word-of-mouth буюу ам 

дамжсан яриа зэрэг нь хамгийн их нөлөөтэй байдаг байна. (Yubo Chen, 2011) 

 Мөн хэрэглэгчдээ газарзүйн байршлаас үл хамааран сэтгэл ханамж, бүтээгдэхүүн 

үйлчилгээний талаарх мэдрэмж, сэтгэгдлийг хянах боломж олгодгоороо хамгийн их ач 

холбогдолтой. (Sumit Bhatia, 2013) Түүнчлэн хэрэглэгчдэд тохиолдоод буй асуудлууд, pain 

point зэргийг илрүүлж, асуудлыг шийдвэрлэхэд дөхөм бодог.  

1.4.Хэрэглэгчийн сэтгэл ханамж, сэтгэгдлийг хянах нь  

 Байгууллагууд хэрэглэгчийн сэтгэл ханамж, зан төлөвийн талаар судлахдаа дараах 

тайлан, шинжилгээний аргачлалыг дотооддоо ашиглаж байна.  

• Сэтгэл хөдлөлийн оноо (Net Promoter Score) 

 2003 онд Harvard Business Review-д анх хэвлэгдэж, өдгөөг хүртэл байгууллагуудад 

ашиглагддаг тоон аргачлалын төрөл бөгөөд бүтээгдэхүүн, үйлчилгээг ойр дотны хүмүүстээ 

санал болгох эсэхийг оролцогчдоос 0-10 оноогоор тодруулдаг.  

• Хэрэглэгчийн сэтгэл ханамжийн оноо (CSAT) 

 Бүтээгдэхүүн үйлчилгээний талаар хэр их сэтгэл ханамжтай буйг тодруулах зорилготой 

ба 0-5 оноогоор дүгнэгддэг. Эерэг үнэлгээг нийт үнэлгээнд харьцуулах замаар үр дүнг 

тайлбарладаг байна.  

• Хүчин чармайлтын оноо (CES) 

 Үйлчилгээг авахад хэр хялбар байсныг оролцогчдоос 1-7 онооны хооронд үнэлүүлдэг. 

Ихэвчлэн олон салбар бүхий телко байгууллага, хэрэглэгчийн туслах сувгуудад ашигладаг.  

• Аяллын зураглал 

 Тухайн байгууллагын хэрэглэгч болохоос үйлчилгээг орхих хүртэл бүхий л боломжит 

зураглалыг гаргадаг ба аль хэсэгт сэтгэл ханамж буурч, хаана нь хэрэглэгчид бэрхшээл тулгарч 

буйг харуулдаг.  

• Сентимент анализ 

 Сошиал орчин дахь хэрэглэгчдийн сэтгэгдлийн өнгө аясыг тодорхойлсноор нийт 

хэрэглэгчдийн сэтгэл ханамжийг хэмжих боломжтой бөгөөд харьцангуй сүүлийн үеийн арга 

хэрэгсэл.  

1.5.Сентимент анализын тухай ойлголт 

 Сентимент буюу мэдрэмжийн шинжилгээ гэдэг нь аливаа текст, бичвэр, бичиг баримтын 

өнгө аяс, сэтгэгдэл, үзэл бодлыг тодруулах зорилготой шинжилгээний арга хэрэгсэл бөгөөд 

тусгайлан боловсруулсан текстэн өгөгдлийн өнгө аясыг эерэг, сөрөг, дундыг баримжаалсан 

хэмээн ангилдаг байна. Сентимент анализыг хийж гүйцэтгэхэд төрөлх хэлний 

боловсруулалтыг (Natural Language Processing-NLP) ойлгох нь чухал бөгөөд NLP нь 

компьютерын шинжлэх ухаан болон хиймэл оюуны нэгэн салбар ба хүн, компьютерын 

харилцан үйлчлэлийг авч үздэг арга хэрэгсэл юм. (Devika M D, 2016) Зарим тохиолдолд opinion 

mining, subjectivity analysis, appraisal extraction гэж ч нэрлэдэг. 

Зураг 2.8 Сентимент анализ 

 

• Сентимент анализын түвшин 

 Хамрах хүрээний хувьд дараах байдлаар ангилах ба ангилал тус бүрийн аргачлал болон 

нарийвчлалын хэмжээ ялгаатай байна.   

Зураг 2. 9 Сентимент шинжилгээний түвшин 

 

1. “Үг” түвшний шинжилгээ:  

 Ихэвчлэн өгүүлбэр дэх тэмдэг нэрийг хувьсагчаар сонгож, бүхэл өгүүлбэрийг тухайн 

тэмдэг нэрээр нь эерэг сөрөг хандлагыг тодорхойлдог байна. Жишээ нь: “Энэ гайхалтай кино 

байлаа”- гайхалтай гэдэг тэмдэг нэрээр эерэг хэмээн бүхэлд нь дүгнэнэ.  

2. “Өгүүлбэр” түвшний шинжилгээ: 

 Бүхэл баримт бичиг дэх өгүүлбэрүүдийг обьектив болон субьектив байдлаар нь ангилж, 

субьектив өгүүлбэрүүдэд хяналттай машин сургалтын аргачлалаар сентиментэд хуваана. 

Субьектив өгүүлбэр гэдэг нь хувь хүний үзэл бодол, итгэл үнэмшил, мэдрэмжээс тогтох 

бөгөөд баримт нотолгоогоор баталж болдоггүй гэдгээрээ обьектив өгүүлбэрээс ялгаатай.  

3. “Баримт бичиг” түвшний шинжилгээ: 

 Бүхэл баримт бичгийг нэг обьект гэж үзэх бөгөөд үг, өгүүлбэр бүр нь нэг л зорилгыг 

илтгэх сентименттэй гэж үзнэ. Аливаа шүүмж, review зэргийг баримт бичгийн түвшинд 

тооцож, машин сургалтын аргаар үнэлдэг.  

4. “Утга агуулга” түвшний шинжилгээ:  

 Аливаа баримт бичиг, шүүмж, сэтгэгдэл нь нэг зүйлийг олон талаас нь харж, шинж чанар 

бүрт нь үнэлэлт дүгнэлт өгч буй үед энэ түвшний шинжилгээг ашиглана. Энэ үед тухайн 

обьектын шинж чанар тус бүрийг харгалзах үзэл бодлоор нь сентиментэд ангилдаг. (Akshi 

Kumar, 2012) 

1.6.Сентимент анализын аргачлал 

 Сентимент анализыг хийж гүйцэтгэх аргачлалаас хамааруулан лексикон, машин сургалт, 

холимог аргад суурилсан хэмээн ангилдаг байна.  

Зураг 2.10 Сентимент анализын аргачлалууд 

 

Машин сургалтын арга зүй: 

 Сентимент анализын хувьд хяналттай машин сургалтын аргыг түлхүү ашигладаг бөгөөд 

дараах түгээмэл алгоритмуудыг ашигладаг байна.  

• Decision tree classifiers-Шийдвэрийн модны ангилал 

 Шийдвэрийн мод нь ангилал болон регрессийн модельд ашиглагддаг, гаралтын 

хувьсагчийг таамаглах хяналттай машин сургалтын арга юм. Модны гүн рүү орох тусам 

төвөгтэй байдал нэмэгдэх хэдий ч модель төдий чинээ сайн болдог. Текстийг эцсийн шийдвэр 

буюу эерэг, сөрөг, дундыг баримжаалсан хэмээн ангилах хүртлээ If-else давталтын зарчмаар 

ажиллаж, өгөгдлийг задалдаг.  

Хүснэгт 2.3 Decision Tree classifier 

Давуу тал Сул тал 

Үр дүнг тайлбарлах, модель сургахад 

хялбар 

Гүн рүүгээ орох тусам комплекс байдал нэмэгдэх 

магадлалтай (overfitting) 

Шугаман бус хамааралтай модель сургах 

боломж 

Далайц өндөр: Өгөгдлийн бага зэргийн өөрчлөлт 

шийдвэрийн модыг бүхэлд нь өөрчилж болно 

Их хэмжээний өгөгдөл шаардлагагүй  

Цаг хугацаа хэмнэх  

• Support Vector Machines 

 SVM (Support Vector Machine) нь өгөгдөл ангилахад хэрэглэгддэг арга юм. Өгөгдөл 

ангилах процесс нь ихэвчлэн тестийн ба сургалтын гэсэн өгөгдлийн олонлогуудыг хамардаг. 

Өгөгдлийн олонлогийн элемент болгон хэд хэдэн аттрибут (feature) ба ангиллын утгаас 

тогтдог. SVM –ын зорилго бол туршилтын өгөгдлийн олонлогийн тухайн нэг элементийн 

зөвхөн аттрибутууд нь өгөгдсөн байхад түүний ангиллыг таамаглах загвар үүсгэх явдал юм. 

Кернель функц дээр үндэслэн ажиллах ба шугаман,  полиноминаль, RBF, сигмойд гэсэн 

дөрвөн төрөлтэй.  

Хүснэгт 2.4 SVM 

Давуу тал Сул тал 

Их хэмжээний өгөгдөл шаардлагагүй Боловсруулалтын хурд удаан 

Нэг үг нь олон салаа утгатай мөн өгөгдлийн 

олонлог нь олон аттрибуттай тохиолдолд 

хамгийн сайн ажиллана.  

Үр дүн тайлбарлагдах байдал төвөгтэй 

Kernel дээр суурилах тул төвөгтэй хэлц, хошин 

үгс, уламжлалт ярианы хэллэгийг сайн ялгана.  

Аль кернель төрөл сонгохоос үр дүн шалтгаалах 

тул кернел сонгох нь ярвигтай 

• Neural Network 

 Нейрон сүлжээ нь хүний тархитай ижил бүтэцтэй байхаар загварчлагдсан ба нейрон бүр 

нь Node гэж нэрлэгдэх зангилаанаас бүрдэнэ. Бусад алгоритмаас ялгаатай нь үг хоорондын 

холбоо хамаарал, утга агуулгыг сайн таамагладаг тул сентимент анализад ашиглах нь үр 

дүнтэй. Google хайлтын систем нь нейрон сүлжээн алгоритмаар ажилладаг.  

Хүснэгт 2.5 Neural Network 

Давуу тал Сул тал 

Гүн утга агуулгатай үг яриа, хэлц үгээс бүрдсэн 

текстийг таамаглахад үр дүнтэй 

Боловсруулалтад хүчтэй техник хангамж, 

процессор шаардана. – их хэмжээний өгөгдөл 

хэрэгтэй 

Хошин үг хэллэг бүхий текст, параграфийг 

хамгийн сайн таамаглана 

Сургасан өгөгдлөөс хэт хамааралтай, шинээр 

орж ирж буй өгөгдлийг таахгүй байх магадлал 

өндөр- overfitting 

Өгөгдлийн хэмжээ хэт их үед хурдтай 

боловсруулна 

Тэнцвэргүй буюу хэт нэг талыг агуулсан 

датасетийн их тал руу нь хэлбийх магадлалтай- 

biased 

Үр дүнг хамгийн оновчтой, үнэн зөвөөр гаргана  

• Random Forest 

 Олон тооны шийдвэрийн модноос үр дүнг нэгтгэж, нарийвчлал болон зөв гаргах 

магадлалыг нэмэгдүүлдэг ансамбл арга.  

Хүснэгт 2.6 Random Forest 

Давуу тал Сул тал 

Нэг шийдвэрийн модноос илүү сайн үр дүн 

гаргана.  

Их хэмжээний өгөгдөл буюу шийдвэрийн мод 

ихсэхэд сайн ажиллахгүй байх магадлалтай 

Өгөгдлийн олонлог нь олон аттрибуттай 

тохиолдолд сайн ажиллана. 

Урт, сэдвээсээ хамааралтай текстүүдэд үр дүн 

багатай 

 

• Probabilistic classifiers 

 

a. Naive Buyes 

 Нөхцөлт магадлуудыг олж тэдгээрийн үржвэрээр тодорхойлогддог. 0-1 хооронд хариуг 

гаргаж аль магадлал өндөртэй байгаа ангилд хамааруулна. Параметрын утгуудийг түвшин 

болон тоогоор тооцоолж болдог. Хоёр төрөлтэй ангилалд илүү тохиромжтой байдаг. 

(Ихбаярын НУВААНЧИМЭД, 2024) 

Хүснэгт 2.7 Naive Buyes 

Давуу тал Сул тал 

Өгөгдлийн олонлог нь олон аттрибуттай 

тохиолдолд сайн ажиллана.  

Нэг үгийн олон салаа утгыг ялгаж салгахгүй байх 

магадлалтай 

Өгөгдлийн хэмжээ их, бага байхаас үл хамааран 

сайн ажиллана 

Сургасан өгөгдлөөс хамааралтай, өмнө нь 

сургаагүй шинэ үг гарч ирэхэд магадлал нь 0 

болно 

Overfitting болох магадлал бага  

b. Bayesian Network 

 Нөхцөлт магадлуудыг олж тэдгээрийн үржвэрээр тодорхойлогддог. Текстийн 

тодорхойгүй байдал, үгсийн холбоо хамаарлыг сайн тодорхойлдог ч түгээмэл ашиглагддаггүй.  

Хүснэгт 2.8 Bayesian Network 

Давуу тал Сул тал 

Өгөгдлийн хэмжээ их, бага байхаас үл хамааран 

сайн ажиллана 

Сүлжээний бүтцийг гаргах, үр дүнг тайлбарлахад 

хүндрэлтэй 

Өгөгдлийн бүрэн бүтэн байдлаас үл хамаарна Үгсийн холбоо хамаарлыг буруу таньсан бол үр 

дүн буруу гарах магадлал өндөр 

Холимог буюу дундыг баримжаалсан 

сэтгэгдлийг сайн ялгана 

 

Lexicon-д суурилсан арга зүй 

 Текстийн утгыг урьдчилан шошголсон толь бичгийг ашиглан, өгүүлбэр дэх үг бүрт оноо 

өгөх зарчмаар хийдэг. Үүнд урт өгүүлбэр, бичиг баримтыг үг бүрээр нь салгаж, толь бичиг дэх 

утгуудтай тулган оноо өгөх тул их хэмжээний өгөгдөлд тохиромжгүй байдаг.  

Хүснэгт 2.9 Lexicon-д суурилсан аргачлал 

Давуу тал Сул тал 

Сургалтын өгөгдөл шаардлагагүй Үгсийн олон салаа утга, хошин үгс, уламжлалт 

хэлцийг орхигдуулах талтай 

Тайлбарлахад хялбар Их хэмжээний өгөгдөлд цаг хугацаа их 

зарцуулна 

Жижиг хэмжээний текст, бичвэрүүдэд 

тохиромжтой 

Толь бичигт хэлний сонголт цөөн, Монгол 

хэлний хувьд судлаач өөрөө толь бичгээ үүсгэнэ 

 Дээрх аргачлалуудыг нэгтгэн дүгнэвэл: 

Хүснэгт 2.10 Аргачлалуудын харьцуулалт 

 Lexicon-д суурилсан  Машин сургалтад суурилсан  

Процесс  Урьдчилан тодорхойлсон 

эерэг/сөрөг оноотой үгсийн толь 

бичгээс үг түвшинд шинжилгээ 

хийгдэнэ.  

Шошгологдсон өгөгдлөөс суралцаж, 

зан төлөвийг таамаглах 

Өгөгдлийн 

хэмжээ 

Сургалтын өгөгдөл шаардлагагүй Алгоритмаас хамааран 3000-5000 

мөртэй өгөгдөл шаардлагатай 

Тайлбарлах 

чадвар 

Хялбар Зарим тохиолдолд төвөгтэй 

Тохиромжтой 

тохиолдол 

Бага хэмжээний текст ангилах үед Системийн түвшинд ашиглах үед 

1.7.Сентимент анализ хийх үе шатууд 

 Машин сургалтын аргачлалыг сонгох тохиолдолд дараах үе шатуудын дагуу шинжилгээ 

хийгдэнэ.  

Зураг 2.11 Сентимент анализын процесс 

 

 

1. Өгөгдөл цуглуулах 

 Сэдвийн дагуу сошиал хаягуудаас түлхүүр үгсийн тусламжтайгаар өгөгдөл цуглуулах ба 

үүнийг “скрап хийх” гэж нэрлэнэ. Сонгосон машин сургалтын алгоритмуудаас хамааран 

мөрийн тоо ялгаатай байх ба ойролцоогоор 3,000-5,000 мөр өгөгдлийг оролтын хангалттай 

хэмжээ гэж үздэг. Түлхүүр үгсийн сонголтыг түүвэрлэлтийн арга болон статистикт суурилсан 

TF-IDF вектор, үгэн үүл, LDA зэрэг аргуудаар тодорхойлж болдог байна.  

Хүснэгт 2.11 Түлхүүр үг тодорхойлох 

Түүвэрлэлтийн арга Статистикт суурилсан арга LDA (Latent Dirichlet Allocation)  

арга 

Секторын сошиал хуудас 

болон хэрэглэгчдийн санал 

сэтгэгдэлээ бичдэг эх 

сурвалжаас хамгийн их 

давтагдаж буй сэтгэгдлийг 

гар аргаар тодорхойлж, 

цуглуулж болно 

Хэрэглэгчдийн бичсэн 

хамгийн их давтамжтай болон 

байгууллагатай холбоотой 

онцгой түлхүүр үгсийг Python 

хэлний функц ашиглан үгэн 

үүл эсвэл TF-IDF вектор гарган 

авч тодорхойлж болно.  

 

Текст эсвэл бичиг баримтын 

түвшинд байгаа сентимент 

тодорхойлох шаардлагатай үед хэд 

хэдэн сэдэвт хувааж өгөх ба сэдэв 

бүр нь түлхүүр үгсийн магадлалт 

хослол байдаг. Үүнийг LDA буюу 

сэдэв загварчлах хэмээдэг. LDA-

ийн гол зорилго бол тухайн бичиг 

баримтын гол сэдэв юу болох, 

сэдвүүд цаг хугацааны дарааллаар 

хэрхэн өөрчлөгдөж буйг дүрсэлнэ. 

(Blei, 2003)  

 

Зураг 2.12 LDA, сэдэв загварчлал 

 

Эх сурвалж: (www.researchgate.net, 2025) 

 

2. Өгөгдөл боловсруулах 

 Цуглуулсан өгөгдлийг цэвэрлэх ба дараах ерөнхий алхмуудын хүрээнд хийгдэх ба 

Natural Language Tool Kit ашиглана. Хэл бүрийн онцлог болон шинжилгээний түвшнээс 

хамааран дараах алхмууд өөрчлөгдөж болно.  

Зураг 2.13 Өгөгдөл цэвэрлэгээ 

 

 

3. Өгөгдлөө сургах 

 Нийт цуглуулсан өгөгдлийг сургалтын ба тестийн хэмээн хуваах ба 80 хувийг сургаж, 20 

хувийг тестлэх зарчмаар ангилна.  

4. Загварын үнэлгээ 

 Машин сургалтын алгоритм, аргачлалаа сонгон, туршилтаа хийсний дараа үнэлгээний 

үзүүлэлтүүдээр загвараа тайлбарлана.  

• Accuracy: Зөв гаргасан бүх таамаглалуудын харьцааг нийт таамаглалд харьцуулан 

үзүүлдэг  

• Precision, recall: Зөв таамагласан эерэг тохиолдлуудын харьцаа. 

Precision=Зөв эерэг/(Буруу эерэг+Зөв эерэг) 

Recall=Зөв эерэг/(Буруу сөрөг+Зөв эерэг) 

• F1 score: Ангилал хоорондын тэнцвэргүй байдлын харьцаа.  

F1 Score=2×(Precision*Recall)/(Precision+Recall) 

• ROC-AUC: Загварын ерөнхий гүйцэтгэлийг хэмжинэ.  

• Confusion matrix: Дээрх үзүүлэлтүүдийг нэгтгэн харьцуулахад ашиглана.  

 Олон улсад хийгдсэн сентимент шинжилгээний туршлагаас үзвэл, алгоритмын төрөл 

бүрээс хамааран загварын үнэлгээ дараах байдалтай байна.  

Хүснэгт 2.12 Үнэлгээний олон улсын жишиг оноо 

Алгоритм Logistic 

Regression 

Naive Buyes SVM Random 

Forest 

BERT 

Accuracy 0.8-0.86 0.75-0.82 0.82-0.88 0.78-0.84 0.88-0.94 

Precision 0.86 0.7 0.8 0.76 0.9 

Recall 0.76 0.72 0.78 0.75 0.84 

F1 Score 0.77 0.71 0.79 0.75 0.89 

ROC-AUC 0.85 0.8 0.88 0.85 0.95 

 

 Үүнээс үзвэл, уламжлалт машин сургалтын алгоритмууд болох Logistic Regression, SVM 

зэрэг нь сентимент анализын хувьд 77-88 хувийн нарийвчлалтайгаар таамаглаж чаддаг байна.  

 Харин BERT- урьдчилан сургагдсан гүн сургалтын арга нь хамгийн өндөр нарийвчлалтай 

буюу 88-95 хувь зөв таамагладаг байна.  

 

• Cohen’s Kappa: Санамсаргүй ангилал буюу гар аргаар сэтгэгдлийг ялгахаас 

гүйцэтгэлийн хувьд хэр давуу талтай вэ гэдгийг хэмжинэ.  

• Matthew’s Correlation Coefficient: Ши квадратын аргачлалаар хэмжих бөгөөд 

таамагласан утга нь жинхэнэ утгаас хэр зөрж буйг [-1, 1] утгаар хэмжинэ. 

(statisticshowto, 2025) 

• Learning curve: Сургалтын өгөгдлийн хэмжээ нэмэгдэхэд загвар хэрхэн суралцаж буйг 

харуулдаг. Энэ нь overfitting эсвэл underfitting эсэхийг баталгаажуулна.  

Машин сургалтын алдааны төрлүүд ба хэрхэн засварлах тухай 

 Шинжилгээний үр дүнд дараах алдаанууд гарч болох бөгөөд алдааны үндсэн хоёр 

шалтгаан байна.  

• Гажуудал (bias) 

 Загвар хэт энгийн, тестийн өгөгдөл хангалтгүй тохиолдолд шинээр орж ирж буй 

өгөгдлүүдийг танихгүй тохиолдолд үүсдэг. Үүнийг “underfitting” хэмээн нэрлэнэ. Энэ үед 

тестийн өгөгдлийг нэмэгдүүлэх, хувьсагчдыг төрөлжүүлж болно.  

• Хувиргалт  (variance) 

 Загвар хэт төвөгтэй байснаас болж тестийн өгөгдөлдөө хэт дассанаас болж, үр дүн 

хэлбэлзэлтэй гардаг. Үүнийг “overfitting” хэмээн нэрлэнэ. Энэ үед загварыг хялбаршуулж 

болно.  

Хүснэгт 2.13 Алдааг хэмжих үзүүлэлтүүд 

Алдааны үзүүлэлт Тайлбар  Хэвийн тохиолдол 

MAE-Mean Absolute 

Error 

Бодит утга ба таамагласан утгын хоорондох 

абсолют зөрүүгийн дундаж 

MAE<10% (оролтын 

утгатай харьцуулах) 

 

MSE- Mean Squared 

Error 

Бодит ба таамагласан утгуудын зөрүүг 

квадратад (өргөтгөсөн) оруулж, дундажласан 

утга. 

Аль болох бага утга 

RMSE- Root MSE MSE-ийн язгуур. Энэ нь тухайн алдааг анхны 

нэгжээр хэмжих боломжтой болгодог. 

RMSE ≈ MAE 

Log Loss Магадлалаар суурилсан нарийвчилсан алдааны 

хэмжүүр 

Log loss < 0.2 

Эх сурвалж: (Chao Chen, 2017) 

 

1.8.Монгол хэл дээрх сентимент анализ, сорилтууд 

 Улс орон бүрийн хэл, соёлын онцлогоос хамаараад сентимент анализыг хийхэд өөр өөр 

төрлийн сорилтуудтай тулгардаг ба Монгол хэлний хувьд дараах бэрхшээлүүд гарч ирж 

болзошгүй. (Khaltarkhuu, 2023) 

• Дүрэм: Өгүүлбэрийн утгыг баялаг, чихэнд чимэгтэй болгох үүднээс дагавар, угтвар, 

нөхцөл зэргийг түгээмэл ашигладаг тул өгөгдөл цэвэрлэх үйл явцад сайтар тусгаж 

өгөх шаардлагатай. Жишээ нь: "сайн байна" → "сайн"  

• Үгсийн салаа утга: Монгол хэлэнд нэг үгийг олон янзын утга санаатайгаар ашиглаж 

болох ба сентимент шинжилгээг хийхдээ зөвхөн үгийн утгыг бус сэдэвтэй нь 

хамааруулж алгоритмыг сургах нь зохистой.  

• Товч бичиглэл: Интернэт орчинд тархаж буй хэрэглэгчдийн сэтгэгдэл ихэвчлэн товч 

үгээр, хураангуйлж бичигдсэн байдаг.  

• Крилл, латин холимог бичлэг: Онлайн орчинд ихэвчлэн латин бичиглэлээр галиглан 

бичдэг тул түлхүүр үгийг латин галиг болон криллтэй хослуулбал зохистой.  

• Эх сурвалж, мэдээллийн сан: Одоогийн байдлаар Mongolian Bert нээлттэй эх 

сурвалжаас өөр эх сурвалж байхгүй байна.  

• Үгийн дэс дараалал: SOV (Subject-Object-Verb) бүтэцтэй тул шинж чанар гаргахдаа 

үгийн байрлалыг тооцох шаардлагатай.  

Монгол хэлэнд сургасан загварууд  

• Mongolian-BERT: Монгол хэлний корпуст сургасан BERT загвар  

• Mongolian Word Embeddings: Word2Vec, FastText, GloVe загваруудыг 

• Hybrid загварууд: Лексикон болон машин сургалтыг хослуулсан загварууд 

  

Бүлгийн дүгнэлт 

 Энэхүү онолын судалгаа нь дараагийн судалгааны ажилд үндсэн суурь болж, асуудлын 

мөн чанар болон шалтгаан, түүний үр нөлөөг үнэлж, сентимент анализыг яагаад ашиглах ёстой 

учир шалтгааны тодруулах зорилготой юм.  

 Онолын судалгааны хүрээнд, хиймэл оюун нь байгууллагуудын шийдвэр гаргалтын 

процессыг хялбарчилж, өгөгдөлд суурилсан шийдвэр гаргахад дөхөм болохоос гадна 

хэрэглэгчдээ сегментчилж, үр ашгаа нэмэгдүүлэх суурь зарчим болж буйг мөн дүгнэлээ. 

Харин хэрэглэгчдийн хувьд, тухайн бараа бүтээгдэхүүн, үйлчилгээг сонгоход олон хүчин 

зүйлс түүнд нөлөөлөх бөгөөд түүнээс хамгийн их нөлөөтэй нь интернет орчин дахь хүмүүсийн 

эерэг, сөрөг хандлага, ялангуяа Монголын хэрэглэгчдийн дунд Фэйсбүүк  орчин дахь 

сэтгэгдлийн тоо, хариу үйлдэл буюу reaction байна.  

 Иймд шийдвэр гаргалтыг хялбарчлах, хэрэглэгчдээ ойлгох зорилготой сентимент 

шинжилгээг хэрэгжүүлэх, турших шаардлага үүсээд буй бөгөөд Монгол улсад хэрэгжүүлж, 

практик ашигласан кейс цөөн байна.  

III БҮЛЭГ. СУДАЛГААНЫ АРГА ЗҮЙ БА ӨГӨГДЛИЙН БОЛОВСРУУЛАЛТ 

 Судалгаанд ашиглах өгөгдөлд дараах нийтлэг шаардлагууд тавигдана.  

• Эх сурвалж албан ёсны байх 

• Хэрэглэгчийн бодит оролцоонд тулгуурлах  

• Цаг хугацааны хувьд хамааралтай байх 

• Хэт нэг талыг бариагүй байх 

 Өгөгдөл цуглуулахдаа Европын Холбооны Ерөнхий Хувийн Мэдээлэл Хамгаалах 

Журманд (EU General Data Protection Regulation) дурьдсан зарчмуудын дагуу цуглуулсан 

болно. GDPR нь зөвхөн Европын улс орнууд гэлтгүй интернет орчин дахь иргэдийн хувийн 

мэдээллийг цуглуулах, хадгалах, боловсруулах үйл ажиллагааг зохицуулдаг хууль бөгөөд 2018 

оноос хүчин төгөлдөр хэрэгжиж эхэлсэн юм.  

Хүснэгт 3.1 Өгөгдөл цуглуулах зарчим ба GDPR 

№ Зарчим Зарчмын нийцэл 

1 Зөвшөөрөлтэй байх Зөвхөн олон нийтэд нээлттэй, хувийн нууцлалд 

халдаагүй мэдээллийг л цуглуулж, хэрэглэгчийн 

мэдээллийг чандлан хадгална 

2 Зорилготой байдал Зөвхөн тодорхойлсон салбар, сэдвийн дагуу өгөгдөл 

цуглуулна. 

3 Өгөгдлийг багасгах Зөвхөн шаардлагатай тооны өгөгдлүүд цуглуулах ба 

хамгийн ихдээ 5,000 коммент цуглуулна.  

4 Үнэн зөв байдал Эх сурвалж нь баталгаатай, албан ёсны вебсайт, постноос 

дүн шинжилгээ хийнэ. 

5 Хугацаа хязгаарлалттай байх Шинжилгээ хийж дууссаны дараа комментуудыг устгана. 

6 Аюулгүй байдал Хэрэв хэрэглэгчийн хувийн мэдээлэл болох нэр, утасны 

дугаар, IP хаяг зэргийг ашиглах бол тухайн хэрэглэгчдэд 

заавал мэдэгдсэн эсвэл анонимжуулсан байна. 

(Meta/Terms, 2025) 

7 Хариуцлага Бүх үйл явцыг баримтжуулж, тайлагнасан байна. 

3.1.Өгөгдөл цуглуулалт 

Судалгааны өгөгдлийг дараах эх сурвалжуудаас цуглуулав.  

• Монголчуудын идэвхитэй ашигладаг Фейсбүүк(Мета) болон хандалт өндөртэй мэдээний 

сайтууд: Метагийн гаргасан статистик мэдээллээс харахад Монгол Улс дахь Facebook 

сурталчилгааны боломжит хүртээмж 2023 оны 1-р сараас 2024 оны 1-р сарын 

хооронд 200 мянгаар буюу 8.7 хувиар өссөн байна.Энэ нь Facebook сурталчилгаа 

ашиглан Монгол Улсын нийт хүн амын 72.0 хувьд хүрэх боломжтойг харуулж байгаа 

юм. Тийм учраас фэйсбүүк хуудас нь нийт иргэдийн санал бодол, хандлагыг тандах 

нэгдсэн платформ болох юм.  

• Фэйсбүүк групп 

• “А” банкны харилцагчдын групп- 20,000 гишүүн 

• “А” банкны хэрэглэгчдийн нэгдсэн албан ёсны мэдээлэл солилцох групп- 43,000 гишүүн 

 

 Apify tools ашиглан дээр дурдсан эх сурвалжуудаас түлхүүр үгсийн тусламжтайгаар  

өгөгдлөө цуглуулахад нийт 5,200 өгөгдөл цугларсан ба тавьсан шаардлагын дагуу болон 

сэдэвт хамааралгүй, чанаргүй өгөгдлийг хасахад  2,500 мөртэй өгөгдөл үлдэв.  

 Түлхүүр үгс, сэдэв тодорхойлоход TF-IDF вектор ашигласан бөгөөд нийт өгөгдөл доторх 

хамгийн багадаа 5 удаа давтагдсан, нийт бичвэрийн 85%-с дээш дахин давтагддаг үгсийг үл 

тоон онцлог үгсийг тодруулахад дараах үр дүн гарсан тул тус үгсээр хайлт хийж цуглуулсан 

болно.  

- Ажилтан 

- Апп 

- Карт 

- Салбар 

- Зээл  

- Киоск 

- Данс 

 

3.2.Өгөгдөл боловсруулалт 

1. Машин сургалтын загвар турших 

- Өгөгдлөө хуваах(data splitting) 

 Нийт өгөгдлийг сургалт, тестийн хэсэгт хуваах ба 80 хувийг сургаж, 20 хувийг тестлэхэд 

ашиглана. Ингэснээр загвар сайн сургаж, шинээр өгөгдөл орж ирэхэд алдаагүй зөв таамаглаж, 

бодит үр дүн гаргахад тусалдаг.   

 BERT дээрх Монгол хэлний урьдчилан сургагдсан загварын тусламжтайгаар 

сентиментийг маш сөрөг, сөрөг, дундыг баримжаалсан, эерэг, маш эерэг хэмээн өгүүлбэрийн 

түвшинд дүгнүүлэхэд дараах үр дүнтэй гарав.  

 

Зураг 3.1 Сентимент ангилал 

 

 Үүнээс судлаач санамсаргүй байдлаар 200 өгөгдлийг ангилж үзэхэд BERT ангилалтай 

таарж байсан тул сургалтын өгөгдлийг дээрх ангиллаар үргэлжлүүлэв. 

Сэдвийн дагуу ангилан үзвэл дараах байдалтай байна.  

Зураг 3.2 Сэдвийн сентимент ангилал 

3.3.Алгоритмууд турших, туршилтын үнэлгээ 

 Онолын судалгааны үр дүнд гарсан хамгийн өндөр үр дүн, нарийвчлал бүхий дараах 

алгоритмуудыг турших ба туршилтын явцад алгоритм бүр өөр өөрийн онцлогтой байв.  

• Naïve buyes 

• Random forest 

• Support vector machines 

• Logistic regression 

Туршсан алгоритм тус бүрийн үнэлгээ:    

Хүснэгт 3.2 Үнэлгээний үр дүн 

Алгоритм Logistic 

Regression 

Naive Buyes SVM Random 

Forest 

LSTM 

Accuracy 0.79 0.76 0.82 0.76 0.73 

Precision 0.32 0.76 0.8  0.33 

Recall 0.29 0.76 0.82  0.48 

F1 Score 0.29 0.70 0.80  0.33 

ROC-AUC 0.90  0.91 0.69 0.70 

Cohen’s Kappa 

Score 

  0.48  0.43 

Matthew’s 

Correlation 

Coefficient 

  0.49  0.44 

 

Тайлбар 

Хүснэгт 3.3 SVM тайлбар 

Үзүүлэлт Утга Тайлбар 

Accuracy 0.82 Нийт өгөгдлөөс 82%-ийг зөв ангилсан 

Precision 0.8 Эерэг хэмээн үнэлсэн нийт өгөгдлийн 80% нь эерэг 

байсан. 

Recall 0.82 Эерэг ангилалд хамаарах нийт өгөгдлөөс 82%-ийг эерэг 

хэмээн таамагласан 

F1 Score 0.8 Precision, Recall хоёрын тэнцвэрт дундаж ба тэнцвэртэй 

таамаглал хийж чадсаныг харуулж байна.  

 

ROC-AUC 0.91 Загвар нь эерэг ба сөргийг ялгах чадвар 91%-тай байна 

Cohen’s Kappa Score 0.48 Тэнцвэргүй өгөгдөлтэй ангилалд сайн зохицсон хэдий 

ч сайжруулах шаардлагатай.  

Matthew’s Correlation 

Coefficient 

0.49 Тэнцвэргүй өгөгдөлтэй ангилалд сайн зохицсон хэдий 

ч сайжруулах шаардлагатай. 

Хүснэгт 3.4 Logistic Regression тайлбар 

Үзүүлэлт Утга Тайлбар 

Accuracy 0.79 Нийт өгөгдлөөс 79%-ийг зөв ангилсан 

Precision 0.32 Эерэг хэмээн үнэлсэн нийт өгөгдлийн 32% нь эерэг 

байсан. Иймд false positive их байж болзошгүй.  

Recall 0.29 Эерэг ангилалд хамаарах нийт өгөгдлөөс 29%-ийг эерэг 

хэмээн таамагласан. Иймд эерэг тохиолдлуудыг алдаж 

тоолж байж болзошгүй.  

F1 Score 0.29 Precision, Recall хоёрын тэнцвэрт дундаж ба тэнцвэртэй 

таамаглал сул хийгдсэн байна.  

 

ROC-AUC 0.90 Хэдийгээр нарийвчлал муу ч ерөнхийлөн ангилах 

чадвар сайн байна.  

Хүснэгт 3.5 Naive Buyes тайлбар 

Үзүүлэлт Утга Тайлбар 

Accuracy 0.76 Нийт өгөгдлөөс 76%-ийг зөв ангилсан 

Precision 0.76 Эерэг хэмээн үнэлсэн нийт өгөгдлийн 76% нь эерэг 

байсан.  

Recall 0.76 Эерэг ангилалд хамаарах нийт өгөгдлөөс 76%-ийг эерэг 

хэмээн таамагласан.  

F1 Score 0.29 Precision, Recall хоёрын тэнцвэрт дундаж ба тэнцвэртэй 

гүйцэтгэлтэй буйг харуулж байна.  

ROC-AUC   

 

Хүснэгт 3.6 Random Forest тайлбар 

Үзүүлэлт Утга Тайлбар 

Accuracy 0.76 Нийт өгөгдлөөс 76%-ийг зөв ангилсан 

Precision - Тухайн ангиллын үнэн, зөв шалгагдаагүй, алдааг 

засварлах шаардлагатай. 

Recall - Тухайн ангиллын үнэн, зөв шалгагдаагүй, алдааг 

засварлах шаардлагатай. 

F1 Score -  

ROC-AUC 0.69 Хэдийгээр нарийвчлал муу ч ерөнхийлөн ангилах 

чадвар дундаж байна.  

 

 Дүгнэлт: Иймд дээрх алгоритмуудыг засварлаж, гүйцэтгэлийг сайжруулах шаардлага 

гарч байна. Hyperparameter болон SMOTE арга техникийг ашиглан тэнцвэржүүлж болно.  

Зураг 3.3. Learning Curve 

 

 Суралцах муруйгаас харвал сургалтын өгөгдөл дээр сайн ажиллаж буй хэдий ч тестийн 

өгөгдөл дээр харьцангуй бага гүйцэтгэлтэй ажиллаж байна.  

3.4.Алдааг засварлах техникүүд 

SMOTE, Hyperparameter tuning 

 SMOTE (Synthetic Minority Over-Sampling Technique) нь машин сургалтын өгөгдлийн 

тэнцвэргүй байдлыг засах зориулалттай техник юм. Туршилтын үр дүнд сөрөг сэтгэгдэл нь 

эерэг сэтгэгдлээс хэд дахин их гарсан тул энэ нь сургалтын загварыг нэг тал руу хэт хэлбийлгэх 

талтай. Иймд SMOTE техник нь minority class буюу цөөн ангилалд шинэ синетик өгөгдөл 

үүсгэж, тэнцвэртэй болгодог.  

 GridSearchSV ашиглан гиперпараметрүүдйг тааруулах, алдаа өндөртэй гарсан Logistic 

Regression, Naïve Buyes, Random Forest зэрэг алгоритм дээр туршив.  

Үр дүн:  

Хүснэгт 3.7 Random Forest with SMOTE, Parameter tuning 

Үзүүлэлт Дараах утга Өмнөх утга 

Accuracy 0.80 0.76 

Precision 0.36 - 

Recall 0.39 - 

F1 Score 0.37 - 

ROC-AUC 0.66 0.69 

 

Хүснэгт 3.8 Naive Buyes with SMOTE, Parameter Tuning 

Үзүүлэлт Дараах утга Өмнөх утга 

Accuracy 0.76 0.76 

Precision 0.78 0.76 

Recall 0.76 0.76 

F1 Score 0.76 0.29 

ROC-AUC 0.67  

Хүснэгт 3.9 Logistic Regression with SMOTE, Parameter Tuning 

Үзүүлэлт Дараах утга Өмнөх утга 

Accuracy 0.77 0.79 

Precision 0.40 0.32 

Recall 0.45 0.29 

F1 Score 0.41 0.29 

ROC-AUC 0.85 0.90 

 Өгөгдлийг тэнцвэржүүлсний үр дүнд Random Forest болон Logistic Regression 

мэдэгдэхүйц хэмжээнд нэмэгдсэн бөгөөд ялангуяа Precision, Recall өссөн нь өгөгдлийн хэт нэг 

талыг барьсан алдаа багассан нь харагдаж байна. Фэйсбүүк дэх сентимент анализын олон 

улсын бенчмаркингтай харьцуулахад хамгийн ойролцоо үр дүнтэй байгаа нь SVM алгоритм 

байна.  

3.5.Процессын зураглал (proposed model) 

Зураг 3.4. Монгол хэл дээрх сентимент анализын процессын зураглал 

 

Тайлбар: 

 Сэдвийн загварчлал нь TF-IDF векторын зураглал бөгөөд гарсан үр дүнгээр нь сэдвээ 

төрөлжүүлж, сэдэв бүрийн сентиментийг тодорхойлсон болно.  

Бүлгийн дүгнэлт 

 Сонгосон алгоритмуудын гүйцэтгэл тестийн өгөгдөл дээр үзүүлэлт муутай, тэнцвэргүй 

ангилагдсан хэмээн гарч буй тул SMOTE техник ашиглан сургалтын өгөгдлийг тэнцвэржүүлж, 

гиперпараметрийн тохируулга хийснээр гүйцэтгэлүүд мэдэгдэхүйц байдлаар сайжирсан 

байна.  

IV БҮЛЭГ. ХЭРЭГЛЭЭНИЙ БОЛОМЖ 

 Машин сургалтын аргаар хийгдсэн сентимент шинжилгээг практикт ашиглах, хэрэглээнд 

нэвтрүүлэх боломжийн үнэлгээ дараах байдалтай байна.  

4.1.Ашиглах боломжтой салбарууд 

 Онолын судалгаа болон олон улсад амжилттай ашиглагдаж буй кейс, туршлагуудад 

үндэслэн дараах салбар, үйлчилгээнүүдэд хэрэглээнд нэвтрүүлж болно хэмээн дүгнэж байна.  

- Харилцагчийн үйлчилгээ ба хэрэглэгчийн сэтгэл ханамжтай холбоотой салбар 

- Маркетинг, PR-тай холбоотой салбар 

- Банк, санхүүгийн салбар  

- Төрийн байгууллага, олон нийтийн санал бодол, сонголтыг харгалзах салбар 

- Боловсролын салбар 

- Чатбот, хэрэглэгчид тусламж үзүүлэх зорилготой салбар 

4.2.Хэрэгжих боломжийн шинжилгээ 

 Тухайн байгууллага сентимент шинжилгээг амжилтын хэмжүүрээр тодорхойлж, 

тогтмол шалгах тайлан, дашбоард болгон хэрэгжүүлэх боломжийн шинжилгээг тооцлоо.  

Хүснэгт 4.1 Хэрэгжих боломжийн шинжилгээ 

Техникийн хувьд 

хэрэгжих боломж 

- Мэдээлэл боловсруулах өндөр хүчин чадалтай сервер, үүлэн 

тооцоолол ашиглах боломж 

- Оролтын хэмжээ хангалттай эсэх 

Эдийн засгийн хувьд 

хэрэгжих боломж 

- Их өгөгдлийг хадгалах серверийн зардал, лицензийн зардал болон 

цаашид хэрэгжүүлэх хүний нөөцийн зардал орж болно.  

Хууль, эрх зүйн хувьд 

хэрэгжих боломж 

- Олон нийтийн сүлжээ, вебсайтуудаас цуглуулахад тухайн 

платформын хууль эрх зүйн зохицуулалт, нөхцөлтэй нийцэх 

- Хувийн мэдээлэл хамгаалах хууль эрх зүйтэй нийцэх 

Үйл ажиллагааны хувьд 

хэрэгжих боломж 

- Судалгааг хэрэгжүүлэх, үр дүнг тайлбарлах мэргэжлийн баг 

бүрэлдэхүүнтэй байх 

- Байгууллагын үндсэн core системүүдтэй интеграци хийгдэх, 

амжилтыг хэмжих нэг үзүүлэлт  болгох 

4.3.Хэрэгжүүлэлт 

 Аливаа байгууллагад хиймэл оюунд суурилсан шийдвэр гаргалтыг шинээр нэвтрүүлэхэд 

CAIDE загварын дагуу үнэлгээ хийсний үндсэнд хэрэгжүүлнэ. (Tulegenova, 2025) 

Техникийн хүчинтэй байдал (T):  

 Хиймэл оюунаар хийгдсэн шинжилгээний үр дүнг хүлээн зөвшөөрөхийн тулд давхар 

баталгаажуулалт, хөндлөнгийн шалгалт хийж үнэн зөв байдал, найдвартай байдал, 

статистикийн ач холбогдыг тодорхойлно.  

Тайлбарлагдах байдал (I):  

 Холбогдох оролцогч талууд, тайлангийн байнгын хэрэглэгчдэд ойлгомжтой, 

тайлбарлагдахуйц, дүгнэлт хийж болохуйц байдлыг хангах бөгөөд хэрэглэгчийн интерфейс, 

дашбоардын тусламжтайгаар хялбарчилж болно.  

Ёс зүйн нийцэмж (E):  

 Сентимент шинжилгээний үр дүнд гаргасан шийдвэрүүд нь хууль эрх зүй, нийгмийн ёс 

зүй олон байгууллагын үнэт зүйлстэй нийцэмжтэй эсэхээр тодорхойлогдоно.  

Стратегийн нийцэмж (S):  

 Сентимент шинжилгээний үр дүн нь байгууллагын алсын хараа, эрхэм зорилго, 

стратегийн тэргүүлэх чиглэлүүдтэй нийцэмжтэй эсэхийг харгалзан үзнэ. Мөн тухайн үр дүнг 

ашиглан цаашдын урт, богино, дунд хугацааны төлөвлөлт боломжтой эсэхийг харгалзана. 

Хэрэгжүүлэлтийн боломж (F):  

 Цаг хугацааны хязгаарлалтууд, гадаад болон дотоод хүчин зүйлсийг хянасны үндсэнд 

сентимент анализтай холбоотой өгөгдлийг цаашид тогтмол цуглуулах, бодит үйл ажиллагаа, 

тайлан хэмээн тооцох үндэслэлийг харгалзан үзнэ.  

ДҮГНЭЛТ 

 Энэхүү дипломын ажлаар машин сургалтын аргачлалд суурилсан сентимент шинжилгээг 

Монгол дахь хэрэглэгчдийн сэтгэл ханамж, хандлагыг ангилах боломжийг судалж, туршилт 

хийлээ. Туршилтаар “А” банкны жишээн дээр фэйсбүүк дэх олон нийтэд нээлттэй байдаг 

хэрэглэгчдийн сэтгэгдэл, нийтлэлүүдийг ашиглаж, өгөгдлийг цэвэрлэх, ангилах, сургах 

зэргээр Монгол хэлний онцлогт суурилсан аргачлал боловсруулав.  

 Олон нийтэд нээлттэй эх сурвалж ашиглаж буй тул өгөгдлийн найдвартай, үнэн зөв 

байдлыг шалгаж, асуудлыг мөн чанарыг тодорхойлоход төвөгтэй тул сэдэв үүсгэгч TF-IDF 

вектор ашиглан хамгийн их давтагдсан нэр үгсийг тоолох замаар банкны салбарт түгээмэл 

тохиолддог, хэрэглэгчдийн сэдвүүдийг ангилсны үндсэн дээр сэдэв бүрийн харгалзах 

сентиментүүдийг тодорхойлсон болно. Туршилтын үр дүнд Монгол хэлний онцлог, өгүүлбэр 

зүйд хамгийн их тохирсон нь SVM алгоритм байсан бөгөөд нийт хэрэглэгчдийн сэтгэгдэл нэг 

талыг барьсан, хэт хазайсан байсан тул SMOTE өгөгдлийн тэнцвэржүүлэгч ашиглан сургалтын 

өгөгдлөө зассан ба үр дүнг мөн гиперпараметер тохируулагчаар сайжруулсны үр дүнд 

үнэлгээний хувь өсч, F1-score: 80%, Accuracy: 82% байсан нь олон улсын сентимент анализын 

жишигтэй таарсан болно.  

Судалгаа болон туршилтын үр дүнд дараах үндсэн дүгнэлтүүдэд хүрэв: 

 Хиймэл оюуны, тэр дундаа машин сургалтын аргуудыг ашиглан хэрэглэгчдийн 

хандлагыг системтэйгээр ангилах боломжтой бөгөөд энэ нь байгууллагын үйл ажиллагаа, 

үйлчилгээний чанарыг сайжруулах шийдвэр гаргалтад бодит дэмжлэг үзүүлнэ. 

 Сентимент анализын загваруудын үр дүн нь өгөгдлийн чанар, боловсруулалт, баланс, 

алгоритмын сонголтоос ихээхэн хамааралтай байна. Тиймээс өгөгдөл бэлтгэл нь энэхүү 

анализын хамгийн чухал хэсэг юм. 

 SVM + TF-IDF + SMOTE хослол нь монгол хэл дээрх хэрэглэгчдийн өгөгдөлд тохирох 

үр дүнтэй ангиллын загвар болж байна.  

 Судалгааны үр дүнд боловсруулсан моделийг Power BI-д холбон байгууллагын 

удирдлагад бодит цагийн сэтгэгдлийн дүн шинжилгээ, визуалчлал хийх боломж бүрдүүлсэн 

нь мэдээлэлд суурилсан удирдлагын чадамжийг нэмэгдүүлэх ач холбогдолтой хэмээн үзэж 

байна. 

САНАЛ ЗӨВЛӨМЖ 

 Энэхүү судалгааны ажлын хүрээнд ашигласан сентимент анализын арга зүй, үр дүнгээс 

үүдэн, дараагийн судалгааны ажлыг хэрэгжүүлэгчдэд дараах санал зөвлөмжийг хүргэж байна.  

1.Хиймэл оюуны хэрэглээ, хөгжилд хөрөнгө оруулалт хийх 

 Бизнесийн байгууллагууд хэрэгцээ, зорилго, алсын хараандаа тохируулан хэрхэн үр 

дүнтэйгээр хиймэл оюуныг ашиглахад хүний нөөц, санхүүгийн нөөцөө зохицуулах хэрэгтэй 

ба хиймэл оюуныг ашиглах, үр дүнг тайлбарлах, өдөр тутмын үйл ажиллагаандаа интеграци 

хийх зэрэгт ажилтнуудаа сургаж, хүч хөдөлмөр зарцуулалт хийх нь чухал байна.  

2. Өгөгдлийн нууцлалыг чандлан хадгалах  

 Байгууллагын нэр хүнд, брэндингтэй шууд холбоотой, олон нийтэд задруулах нь тухайн 

байгууллагад хор хохирол учруулж болзошгүй тул шинжилгээний үр дүнг нууцлах нь 

зохистой.  

3. Ёс зүйн хувьд дагаж мөрдөх дүрэм, зарчим гаргах 

 Сентимент шинжилгээг тодорхой байгууллагын жишээн дээр хийгдэж буй тохиолдолд, 

судалгаа шинжилгээ хийхээс урьтаж ёс зүй, хууль эрх зүйн хүрээнд дагаж мөрдөх зарчим 

болон жагсаалт гаргаж, түүнийгээ шинжилгээний туршид дагаж мөрдвөл зохистой.  

4. Өгөгдөл цэвэрлэгээний процессыг сайжруулах 

 Шинжилгээ хийгдэж буй хэлний онцлог, сентиментийн аль түвшний хүрээнд, үг зүйн 

түвшинд эсвэл өгүүлбэрийн түвшинд хийгдэж буйгаас хамааран өгөгдлийн үнэн зөв, 

найдвартай байдлыг шалгах шалгуур өөрчлөгдөж болох тул цэвэрлээний процесст хийгдэх 

ажлуудыг нарийвчлах шаардлагатай.  

5. Шинжилгээ хийхэд ашиглах хэрэгсэл, төхөөрөмжийг боловсронгуй болгох 

 Энэхүү судалгааны хүрээнд сэтгэгдэл цуглуулахад ашигласан Apify tools-ын хамрах 

хүрээ, чадамж нь хязгаарлагдмал буюу зарим чухал өгөгдлийг цуглуулах боломжгүй байсан 

тул илүү боловсронгуй сэтгэгдэл цуглуулах хэрэгсэл ашиглах нь судалгаа, шинжилгээний үр 

дүнг нарийвчлахад тусална. Үүнд, Facebook Developer Account ашиглан фэйсбүүкээс скрапинг 

хийх албан ёсны зөвшөөрөл авах нь илүү үр дүнтэй байж болно.  

6. Олон эх сурвалж, сувгууд хослуулан ашиглах 

 Энэхүү судалгааны ажилд зөвхөн фэйсбүүк дэх хэрэглэгчдийн сэтгэгдэл, хандлагыг 

тодорхойлж, маркетингийн шийдвэр гаргалтад ашиглахын давуу талыг тодотгосон. Хэдий 

фэйсбүүк нь Монголчуудын дунд хамгийн түгээмэл хэрэглээтэй сошиал медиа боловч бусад 

сувгууд болох твиттер, юүтүб, инстаграмм, мэдээний сайтууд, хэрэглэгчдийн хувийн блог 

зэргийг авч үзэх нь илүү өргөн цар хүрээтэй, удирдлагын нэгдсэн, цогц дүгнэлтэд хүргэх чухал 

алхам болно.  

7. Үр дүнг нарийвчлах 

 Энд зөвхөн эерэг, сөрөг, төвийг сахисан гэсэн хандлагын хүрээнд тухайн бараа, 

бүтээгдэхүүний чанар, хэрэглэгчдийн сэтгэл ханамжийг тодорхойлсон бөгөөд цаашдын 

судалгаанд олон улсад ашиглагдаж буй “Emotion detection + Fake reviews detection”  зэрэг олон 

шинжилгээний аргыг хослуулж, үр дүнг нарйивчилбал зохистой.  

8. Судалгааны хувьсагчдыг тоог нэмэгдүүлэх  

 Хэрэв тухайлсан байгууллага нь энэхүү сентимент шинжилгээг үйл ажиллагаандаа 

ашиглахаар шийдвэл, судалгааны хувьсагчдын тоог нэмэгдүүлэх шаардлагатай. Жишээ нь, 

“Хаан банкны Улаанбаатар дахь хэрэглэгчдийн хандлага 2024 оны 2-р сард сөрөг байдал 

давамгайлжээ”- үр дүнг хэрэв нарийвлах гэвэл хэрэглэгчдийн газарзүйн байршил, цаг 

хугацааны давтамжтайгаар хийх нь  

